
1. Hyrje
Ky raport është hartuar në emër të AYEN-Alb sh.a si pjesë e procesit të VNM-së thelluar për hidroçentralin
e propozuar pranë fshatit Kalivaç, në Shqipëri (Projekti). "AYEN-ALB sh.a është zhvilluesi i hidroçentralit
Kalivaç bazuar në Marrëveshjen e Konçesionit (CA) ndërmjet Ndërmarrjes së Përbashkët (JV), të
kompanisë turke AYEN ENERJI A.S, me 92% dhe kompanisë shqiptare FUSHA shpk, me 8 %, me
Ministrinë e Infrastrukturës dhe Energjisë (MIE) në Shqipëri.

Ky raport paraqet një përmbledhje jo teknike të raportit të plotë të ndikimit në mjedis.  Raporti i plotë I ndikimit
në mjedis do të finalizohet dhe do të jetë publik, pas kryerjes së dëgjesës me publikun sipas kërkesave të
legjislacionit Shqipëtar.

Sipas rregullave të VNM-së, thelluar për të kryer VNM-në duhet të caktohet një vlerësues i pavarur i
vlerësimit të mjedisit. ABKONS sh.p.k është emëruar si Konsulenti i cili do të kryejë procesin e VNMS-së
në përputhje me legjislacionin shqiptar dhe Standardet e IFC-së.

ABKONS-i do të identifikojë dhe vlerësojë ndikimet e mundshme mjedisore dhe shoqërore në lidhje me
aktivitetin e propozuar duke kryer një proces objektiv dhe të pavarur të VNMS-së, ku do të mblidhen të gjitha
informacionet dhe opinionet e Palëve të Interesit dhe atyre të prekura dhe do t'i kalohen Ministrisë së
Turizmit dhe Mjedisit (MTM), dhe Agjencisë Kombëtare të Mjedisit (AKM). Në këtë mënyrë mund të bëhet
një proçes i informuar vendimmarrjeje.

HEC-i i Kalivaçit do të ketë një rezervuar me vëllim total prej 375 milionë m3, nga të cilat 205 milionë m3

konsiderohet volum i përdorshëm për prodhimin e energjisë. Rezervuari do të krijohet nga një digë e
mbushur me gurë me sipërfaqe betoni dhe do të vendoset në një pjesë të ngushtë të lumit, që është rreth
200 m. Ujëmbledhësi i Lumit të Vjosës në zonën e digës është rreth 5.420 km2, duke krijuar një rezervuar
prej rreth 16 km2 (në 113 m m.n.d.).

1.1. Kuadri ligjor

1.2. Kuadri ligjor per vlerësimin e ndikimit në mjedis
Shqipëria ka njё legjislacion specifik i cili kërkon kryerjen e Vlerësimit të Ndikimit në Mjedis. ligji i vitit 2002
për Mbrojtjen e Mjedisit ka përcaktuar kërkesat për mbrojtjen e mjedisit, përfshirë dhe kërkesën për kryerjen
e Vlerësimit të Ndikimit në Mjedis (VNM) dhe marrjen e lejes mjedisore përpara se të fillojë një projekt. Ai
përcakton kërkesat monitoruese për identifikimin e ndikimit që do të ketë një projekt gjatë fazave të ndërtimit,
operimit dhe rehabilitimit, si dhe kërkesat gjatë fazës së mbylljes së projektit. Ligji u zëvendësua me ligjin
nr.10431, datë 09.06.2011 "Për mbrojtjen e mjedisit" i ndryshuar, i cili synon të pasqyrojë direktivat e
Bashkimit Evropian dhe praktikat më të mira në lidhje me menaxhimin e mjedisit. Ligji i vitit 2011 për
Mbrojtjen e Mjedisit (i ndryshuar) përcakton kuadrin ligjor të mbrojtjes së mjedisit, rregulloret dhe
kompetencat institucionale, parimet e vlerësimit të ndikimit në mjedis si dhe lejet mjedisore. Ai përcakton
aktivitetet që ndikojnë në mjedis, si: "çdo aktivitet ekonomik dhe social që përdor mjedisin ose një pjesë të
tij, ose që shkarkon materiale dhe energji duke i ndryshuar karakteristikat e tij".

Kuadri ligjor për procedurën e VNM-së në Shqipëri bazohet në Ligjin Nr. 10440 "Për Vlerësimin e Ndikimit
në Mjedis", miratuar më 07.07.2011 dhe më pas me Ligjin Nr. 12/2015 "Për disa ndryshime në ligjin nr.
07.07.2011, Për Vlerësimin e Ndikimit në Mjedis "dhe VKM-në nr. 10 448, datë 14.07.2011" Për Lejet
Mjedisore", i ndryshuar. Një kuadër i rëndësishëm ligjor për VNM-në është gjithashtu VKM nr. 686, datë
29.07.2015 "Për miratimin e rregullave, të përgjegjësive e të afateve për zhvillimin e procedurës së vlerësimit
të ndikimit në mjedis (VNM) dhe procedurës së transferimit të vendimit e deklaratës mjedisore", i ndryshuar,
dhe VKM nr. 247, data 30.04.2014 “Për përcaktimin e rregullave, të kërkesave e të proçedurave për
informimin dhe përfshirjen e publikut në vendimmarrjen mjedisore”.

Table 1. Legjislacioni shqiptar për VNM

Legjislacioni Përmbledhje Rëndësia në lidhje me Projektin

Ligji nr. 10431

(09.06.2011)

i ndryshuar

“Për Mbrojtjen e Mjedisit: (i
ndryshuar) - ky ligj përcakton kuadrin
ligjor për mbrojtjen e mjedisit,
rregulloret dhe kompetencat
institucionale, parimet e vlerësimit të
ndikimit në mjedis si dhe lejet
mjedisore. Ligji bazohet në parimet e
Bashkimit Evropian dhe praktikat më
të mira për menaxhimit e mjedisit.

Duhet të kryhet VNM-ja dhe të merret
leja mjedisore përpara se të fillohet një
Projekt. Ligji përcakton kërkesat
monitoruese për identifikimin e ndikimit
që do të ketë një projekt gjatë fazave të
ndërtimit, operimit dhe rehabilitimit, si
dhe kërkesat gjatë fazës së mbylljes së
projektit.

Ligji nr. 10440
(07.07.2011) i
ndryshuar

"Për vlerësimin e ndikimit në mjedis"
(i ndryshuar) - përcakton parimet e
një VNM-je, përcakton kategoritë e
projekteve me ndikim në mjedis dhe
përcakton përgjegjësitë dhe të drejtat
e institucioneve dhe publikut në
procedurën e VNM-së. Ligji
përcakton kompetencat e Agjencisë
Kombëtare të Mjedisit (AKM) dhe
Ministrisë së Turizmit dhe Mjedisit
(MTE) për sa  i  përket procedurës,
shqyrtimit e raportit të VNM-së dhe
miratimin përfundimtar të tij.

VNM-ja për Projektin do të dorëzohet
në MTM dhe AKM për kontroll,
rishikim dhe miratim.

Ligji nr. 10448
(14.07.2011)
i ndryshuar

"Për lejet mjedisore" (i ndryshuar) -
përcakton kushtet dhe termat e
dhënies së lejeve mjedisore për
operatorët industrialë dhe përcakton
masat për parandalimin dhe kontrollin
e shkarkimit të ndotjeve dhe
menaxhimin në mënyrë të sigurt të
kimikateve. Në përgjithësi, objekti i
kuadrit rregullator është: të
parandalojë dëmtimin e mjedisit; të
garantojë përputhjen me standardet e
shëndetit dhe mjedisit dhe mbrojtjen
nga çdo detyrim i mbetur.

Deklarata Mjedisore kërkohet për
ndërtimin e hidrocentraleve (të
rregulluara sipas ligjit 10440/2011).

Legjislacioni Përmbledhje Rëndësia në lidhje me Projektin

Vendimi i
Këshillit të
Ministrave
(VKM) Nr.686
(29.07.2015)
i ndryshuar

“Për miratimin e rregullave, të
përgjegjësive e të afateve për
zhvillimin e procedurës së vlerësimit
të ndikimit në mjedis (vnm) dhe
procedurës së transferimit të vendimit
e deklaratës mjedisore”, i ndryshuar -
Akti përcakton rregullat specifike dhe
të hollësishme për procedurën,
kuadrin dhe strukturën e raportit dhe
shtojcave të VNM-së, afatin kohor të
procedurës, kërkesën për aprovim,
vendimin përfundimtar dhe
monitorimin e ndikimit dhe raportimin
gjatë ekzekutimit të projektit.

Raporti i VNM-së do të përgatitet në
përputhje me këtë VKM.

Vendimi i
Këshillit të
Ministrave (VKM)
Nr. 247
(30.04.2014)

“Për përcaktimin e rregullave, të
kërkesave e të procedurave për
informimin dhe përfshirjen e publikut
në vendimmarrjen mjedisore” - Akti
përcakton kërkesat specifike për
konsultimin me grupet e interesit,
duke u fokusuar në konsultimet me
komunitetet lokale. Gjithashtu jep
detaje mbi procedurën që duhet
ndjekur, afatin kohor dhe botimin në
media.

Grupet e interesit do të angazhohen /
konsultohen gjatë gjithë procesit të
VNM-së; një Plan për Angazhimin me
Palët e Interesit (PAPI) është zhvilluar
dhe zbatuar nga zhvilluesi dhe
konsulenti që në fazën fillestare të
procesit.

1.3. Baza ligjore e VNM-thelluar
Legjislacioni për mjedisin ka për qëllim mbrojtjen e mjedisit në një nivel të lartë, ruajtjen dhe përmirësimin e
tij, parandalimin dhe shmangien e rreziqeve ndaj jetës e shëndetit të njeriut, sigurimin dhe përmirësimin e
cilësisë së jetës, në dobi të brezave të sotëm dhe të ardhshëm, si dhe sigurimin e kushteve për zhvillimin e
qëndrueshëm të vendit.

Hartimi i raportit të vlerësimit të ndikimit në mjedis është kërkesë e legjislacionit shqiptar dhe si i tillë ai
hartohet në mbështetje të plotë me të.

Klasifikimi i raportit të VNM-së

Bazuar në ligjin nr. 10440 datë 07.07.2011 për “Vlerësimin e Ndikimit në Mjedis”, kreu II, neni 7, “projektet
private apo publike, të listuara në shtojcat I dhe II, bashkëlidhur këtij ligji, i nënshtrohen vlerësimit të ndikimit
në mjedis, në përputhje me kërkesat e kreut II të këtij ligji, përpara dhënies së lejes përkatëse nga autoriteti
përgjegjës për zhvillimin ose jo të projektit. Klasifikimi i raportit të VNM-së bazohet në shtojcat I dhe II të
veprimtarive të përcaktuara në shtojcat e ligjit të VNM-së.

Neni 8, projektet që i nënshtrohen vlerësimit paraprak të ndikimit në mjedis janë:

a) projektet e listuara në shtojcën II, bashkëlidhur ligjit të VNM-së, Neni 9, procedurës së thelluar të
vlerësimit të ndikimit në mjedis i nënshtrohen:

b) projektet e listuara në shtojcën I;

Ky projekt do ti nënshtrohet VNM-se thelluar sipas Ligjit nr. 10440, datë 07.07.2011, Shtojca I, Pika 15. b)
“Diga dhe instalime të tjera, që janë projektuar për daljen e ujit ose për të depozituar ujin në mënyrë të
përhershme, ku nje masë e re ose shtesë uji e penguar ose depozituar është mbi 10 milionë m3”.

Ndërtimi dhe struktura e përmbajtjes së raportit të VNM-së se thelluar bazohet në vendimin nr.686 datë
29.07.2015 “Për miratimin e rregullave, të përgjegjësive e të afateve për zhvillimin e procedurës së vlerësimit
të ndikimit në mjedis (VNM) dhe proçedurës së transferimit të vendimit e deklaratës mjedisore”, kreu I.

1.4. Vendodhja e Projektit
Zona e projektit ndodhet në pjesën jugore të Shqipërisë, rreth 170-180 km në jug të Tiranës. Nga ana
administrative i përket kryesisht prefekturës së Gjirokastrës dhe një zonë më e vogël i përket prefekturës së
Vlorës. Zona është pjesë e rajonit malor jugor të Shqipërisë.

Autoriteti Kontraktues garanton të drejtën për të zhvilluar potencialin hidroenergjetik të pellgut të lumit të
Vjosës në zonën ndërmjet Kalivacit në lartësinë +73 m.a.s.l. dhe lartësinë +113 m.a.s.l, në rrjedhën e
sipërme të lumit të Vjosës, pranë qytetit të Memaliajt.

Skema hidroelektrike e Kalivaçit është e vendosur në lumin e Vjosës në jug-perëndim të Shqipërisë. Zona
e Kalivacit ndodhet në Tepelenë, Shqipëri. Sipas studimit të fizibilitetit, projekti pritet të ndikojë në një
sipërfaqe prej rreth 16 km2, përfshij strukturat dhe rezervuarin që do të krijohet.

Zona e HEC-it të Kalivaçit ndodhet përgjatë lumit Vjosë, rreth 19 km në veri-perëndim të qytetit të Memaliajt.
Zgjerimi i zonës së projektit në sistemin koordinativ ndërkombëtar (Fig.1) kufizohet në pikat:

 N 40023’57.86’’; E 19048’12.12’’
 N 40023’47.42’’; E 19048’2.49’’
 N 40023’57.81’’; E 19047’45.46’’
 N 40024’9.95’’; E 19047’57.20’’

Figura 1. Kufijtë e HEC-it të Kalivaçit

Zona e projektit dhe e strukturave është studiuar nga ana topografike, duke përcaktuar saktësisht pozicionet
e strukturave të HEC-it sipas Sistemit Gjeodezik Shqiptar. Pozicionet e strukturave të HEC-it janë përcaktuar
sipas karakteristikave dhe pikave aksiale të dhëna në tabelën e mëposhtëme.

Figura 2. Vendodhja e projektit

Table 2. Pozicioni i strukturave të HEC-it në zonën e projektit, në koordinata

Nr.
Përshkrimi i
Strukturës

1 2 3 4

1 Akset e digës
X = 4398864

Y = 4474473

X = 4398864

Y = 4474473

2 Kanali i shkarkimit
X = 4398535

Y = 4474166

X = 4398593

Y = 4474217

X = 4398470

Y = 4474356

X = 4398427

Y = 4474323

3 Tuneli i devijimit
X = 4398848

Y = 4474323

X = 4398875

Y = 4474341

X = 4398657

Y = 4474646

X = 4398651

Y = 4474628

4 Tuneli i presionit
X = 4398832

Y = 4474353

X = 4398856

Y = 4474369

X = 4398741

Y = 4474529

X = 4398751

Y = 4474507

5 Centrali elektrik
X = 4398752

Y = 4474504

X = 4398712

Y = 4474487

X = 4398689

Y = 4474541

X = 4398720

Y = 4474555

Figura 3. Hartë administrative e Vijës së së Mbulimit nga Uji në 113 mbi nivelin e detit

Figura 4. Hartë ajrore e Vijës së Mbulimit nga Uji në 113 mbi nivelin e detit

2. Qëllimi i projektit të propozuar
Hidrocentrali i Kalivaçit do të ndërtohet sipas kontratës koncesionare të lidhur midis palëve, AYEN-ALB
sh.a. në cilësinë e konçesionarit dhe Ministrisë së Infrastrukturës dhe Energjisë në cilësinë e autoritetit
kontraktues. Hidrocentrali do të ndërtohet mbi lumin Vjosë ne afërsi të fshatit Kalivaç me qëllim prodhimin
e energjisë hidrocentrali do te shfryezojë kuotat ujore midis 73 m m.n.d. dhe 113 m m.n.d. Fuqia e instaluar
e hidrocentralit do te jetë 111 MW dhe prodhim vjetor i llogaritur do të jetë 366.62 GWh.

2.1. Të dhëna mbi terrenin
Vjosa është një lumë në Greqinë veriperëndimore dhe Shqipërinë jugperëndimore. Gjatësia totale e tij është
rreth 272 kilometra, nga të cilat 80 kilometrat e para janë në Greqi dhe 192 kilometrat e tjera janë në
Shqipëri. Skema hidro-elektrike e Kalivaçit është e vendosur në lumin e Vjosës në jug-perëndim të
Shqipërisë. Zona e Kalivacit ndodhet në Bashkinë Memaliaj, në Shqipëri.

Në Shqipëri, burimet hidroenergjetike të lumit të Vjosës janë menduar të përdoren prej kohësh. Studimet
filluan në fillim të viteve '70 dhe koncesioni i parë i HEC-it të Kalivacit u nënshkrua në vitin 1997.  Koncesioni
i parë i nënshkruar më shumë se 20 vjet më parë, është ndryshuar disa herë dhe data e operimit është
shtyrë vazhdimisht.

Sipas burimeve online, (p.sh. balkanrivers.net), ka plane të reja për të devijuar 70 milionë m3 çdo vit nga
Arkudoreuma, dega kryesore e lumit të Vjosës. Ky devijim është i dyfishtë: 50 milion m3/ vit do të
kanalizohen nga rezervuari i Pigait në liqenin e Janinës dhe pastaj do të lëshohen në lumin Kalamas dhe
20 milion m3 / vit të tjera do të devijohen përmes rezervuarit të Pigait në lumin Metsovitikos.  4 HEC-e janë

planifikuar përgjatë devijimit të parë dhe 2 të tjerë përgjatë devijimit të dytë. Pra, në total, janë planifikuar 6

hidrocentrale të reja, ndërsa një është ndërtuar tashmë: HEC-i i madh i Pigait.

Figura 5. Shfrytëzimi i lumit Vjosë (Aoos) në Ujëmbledhësin e Sipërm

2.2. Objektet dhe strukturat e projektit
Objekte me të rëndësishme të hidrocentralit janë paraqitur jane:

Tuneli i Deviacionit,

Diga e Hidrocentralit,

Vepra e Marrjes,

Shkarkuesi Sipërfaqësor,

Godina e Centralit dhe Godina e Nënstacionit,

Përshkrimi Njësia HEC-i i Kalivaçit

Zona e pellgut të drejtpërdrejtë ujëmbledhës km2 5420

Koefiçienti i rrjedhjes l/s/km2 26,88

Koefiçienti mesatar i rrjedhjes m3/s 145.7

Volumi mesatar vjetor Mm3/vit 4598

I disponueshëm për prodhimin e energjisë Mm3/vit 4221

Rezervuari

Volumi i dobishëm Mm3 205

Volumi i vdekur Mm3 170

Sipërfaqja e rezervuarit km2 16.0

Niveli / Lartësia e shtratit të lumit në digë
m mbi nivelin e detit. 73

Përshkrimi Njësia HEC-i i Kalivaçit

HRLW - Niveli më i lartë normal i ujit
m mbi nivelin e detit.

110

LRWL - Niveli më i ulët normal i ujit
m mbi nivelin e detit.

95

Niveli ujit në anën e poshtëme te digës
m mbi nivelin e detit.

73

Rënia bruto maksimale m 37

Rënia neto maksimale (në Qmax) m 36.3

Godina e Centralit Elektrik

Gjatësia e tubacionit të dërgimit km 0.25

Vendndodhja e godinës së centralit Sipërfaqja

Numri i njësive 2+1

Lloji i turbinës 2 Kaplan + 1 Francis

Shkarkimi maksimal i turbinës m3/s 2×156 + 1x28

Kapaciteti i instaluar (fuqia) MW 102 + 9

Ekuivalenti mesatar i energjisë kWh/ m3 0,086

Prodhimi mesatar vjetor i energjisë GWh 366.62

Figura 6. Planvendosja e projektit



16

Tuneli i deviacionit, i cili pas përfundimit të ndërtimit të veprës do të shërbejë si shkarkues fundor, është vepra
e parë që do të ndërtohet. Gërmimet për ndërtimin e tunelit kanë përfunduar dhe ka mbetur vetëm betonimi i
tunelit, materialet që do të përdoren për ndërtimin e tunelit të deviacionit janë beton dhe hekur ndërtimi,
planimetria gjatësore e tunelit të deviacionit është dhënë në figurën 7. Me mbarimin e tunelit të deviacionit do
të fillojë puna paralelisht për instalimin e tubave të presionit, ndërtimin e shkarkuesit sipërfaqësor dhe
mbushjes së trupit të digës me gurë. Në momentin që mbushja e digës arrin kuotën fundore te shkarkuesit
siperfaqesor do te filloje ndërtimi i godinës së centralit dhe nënstacionit.

Figura 7. Planimetria gjatësore e tunelit të deviacionit.

Figura 8. Seksioni tip i trupit të digës

Diga e hidrocentralit do të ndërtohet me mbushje me gurë dhe me ekran betonarme. Në figurën 8 është

paraqitur seksioni tip i trupit të digës, nga e majta në të djathtë, struktura e parë është galeria e cimentimeve

e cila do të shërbejë për ndërtimin e perdes së çimentimit. Mbështetur në galerinë e çimentimit do të

ndërtohet ekrani betonarme i cili do të shërbeje si izolues i ujit dhe së fundmi trupi i digës i cili do të përballojë

gjithë forcat statike dhe dinamikës si gjatë ndërtimit të veprës ashtu edhe gjatë operimit të saj. Materialet që

do të përdoren për ndërtimin e digës janë gurë të cilët do të merren në bjefin e sipërm të digës në sipërfaqen

e cila do mbulohet nga uji i rezervuarit duke minimizuar në maksimum impaktin në mjedis, beton, hekur

ndërtimi si dhe injeksion cimentoje i cili do të përdoret për ndërtimin e perdes së çimentimit.

Figura 9. Vepra e marrjes dhe tubacioni i presionit

Vepra e marrjes dhe tubacioni i presionit do të shërbejnë për marrjen e ujit në rezervuar dhe dërgimin e tij

në turbina. Prerja gjatësore e vepres së marrjes dhe tubacionit të presionit është treguar në figurën 9,

struktura ndodhet në shpatin e djathtë të digës. Vepra e marrjes është një strukturë betonarme në hyrje të

së cilës ndodhen zgarat e çelikut dhe portat e punës. Në të janë instaluar dy tuba çeliku me diametër të

njëjtë të cilët dërgojnë ujin në turbina. Materialet që do përdoren për ndërtimin e veprës së marrjes dhe

tubacionit të presionit janë beton, hekur dhe pllaka çeliku, pllakat e çelikut do të perdoren për prodhimin e

zgarave të celikut, portave të punës si dhe tubit të presionit.

Shkarkuesi Sipërfaqësor do të ndërtohet në shpatin e majte të digës, seksioni tërthor i të cilit është

paraqitur në figuren 10. Shkarkuesi sipërfaqësor perbehet nga kanali i shkarkimit si dhe 4 porta identike të

punës. Kanali i shkarkimit është strukturë betonarme ndërsa portat janë radiale me sistem hidraulik operimi.

Materialet që do të përdoren për ndërtimin e kanalit janë beton dhe hekur ndërtimi ndërsa porta e

shkarkuesit do të ndërtohen me çelik dhe do të operohen me anën e një sistemi hidraulik operimi.

Figura 10. Profili tërthor i shkarkuesit sipërfaqësor

Godina e Centralit do të ndërtohet ne bjefin e poshtëm të digës në anën e djathte të saj, profili tërthortë i

te cilit është dhënë në figurën 11. Në godinën e centralit do të instalohen 3 turbina nga te cilat 2 turbina të

tipit Kapllan me fuqi 51 MW secila si dhe 1 turbin e tipit Francis me aks vertikal me fuqi 9 MW. Gjithashtu

në godinën e centralit do te instalohen edhe tre gjeneratorët për secilin turbinë si dhe gjithë sistemi elektro-

mekanik i nevojshëm. Për ndërtimin e godinës së centralit do të përdoren materialet beton, hekur ndërtimi

dhe çelik ndërsa në të do të instalohen, turbinat, gjeneratorët vinçat e punës si dhe gjithë pajisjet elektro –

mekanike të nevojshme për operimin e tij.

Godina e Nënstacionit do të ndërtohet e formës GIS (Gas Isolated Sitchyard) dhe do të pozicionohet ngjitur

me godinën e centralit. Për ndërtimin e godinës së nënstacionit do të përdoren materialet beton, hekur

ndërtimi dhe çelik ndërsa ne të do të instalohen, transormatorët me gjithë sistemit lidhës të rrjetit elektrik,

vinçat e punës si dhe gjithë pajisjet elektro – mekanike të nevojshme në operimin e tij.

Figura 11. Profili tërthor i godinës së çentralit

3. Burimet bio-fizike

3.1. Të dhënat bazë mbi vendndodhjen e projektit
Vjosa (Shqip) ose Aoös (Greqisht) është një lumë në Greqinë veriperëndimore dhe Shqipërinë
jugperëndimore. Gjatësia totale e së cilës është rreth 272 km, nga të cilat 80 km e para janë në Greqi dhe
192 km e tjera janë në Shqipëri. Ajo ushqehet nga disa degë, si Voidomatis, Sarantaporos, Drino dhe
Shushica.  Ajo ka një zonë ujëmbledhëse prej 6.710 km2, nga të cilat 2.085 km2, ose rreth 31% janë në
Greqi.

Burimi i Vjosës është në Greqi, pikërisht në malet Pindus pranë fshatit Vovousa.  Një liqen artificial është
ndërtuar në një lartësi prej 1.350 m mbi nivelin e detit dhe që nga viti 1987 ka një digë hidrocentrali. Lumi i
Vjosës / Aoös rrjedh nëpër Parkun Kombëtar Vikos-Aoös, ku formon kanione të thepisura dhe më pas rrjedh
nëpër qytetin e Konitsa-s, ku bashkohet me Voidomatis-in.  Ajo hyn në Shqipëri pranë Çarshovës, ku
bashkohet me Sarantaporos-in dhe pastaj vazhdon në veriperëndim përmes Përmetit, Këlcyrës, Tepelenës
(ku bashkohet me Drinon), Memaliajt, Selenicës dhe Novoselës. Pastaj derdhet në Detin Adriatik, në
veriperëndim të Vlorës; grykë derdhja e lumit ndodhet brenda kufijve të peizazhit të mbrojtur Vjosë-Nartë.
Shkarkon mesatarisht 204 m³ / s në detin Adriatik.

Zona e projektit ndodhet në pjesën jugore të Shqipërisë, dhe është rreth 170-180 km në jug të Tiranës. Nga
ana administrative, i takon prefekturës së Gjirokastrës dhe një zonë shumë e vogël asaj të Vlorës. Zona
është pjesë e rajonit malor jugor të Shqipërisë.

Bashkia Memaliaj është Bashkia më e ndikuar nga zhvillimi i projektit. Qyteti i Memaliajt, u krijua si një
qendër e vogël industriale në vitin 1946.  Qyteti mbështeti industrinë e minierave të qymyrit në zonë, një
nga prodhuesit më të rëndësishëm të qymyrit gjatë komunizmit.

Bashkia e re e Memaliajt përbëhet nga gjashtë njësi administrative: Memaliaj, Memaliaj Fshat, Luftinjë, Buz,
Krahës dhe Qesarat. Këto njësi administrative aktualisht janë pjesë e rajonit të Gjirokastrës. Hidrocentrali i
Kalivaçit do të ndërtohet në lumin e Vjosës rreth 15 km poshtë qytetit të Memaliajt.

3.2. Klima dhe Kushtet Meteorologjike
Për shkak të shtrirjes së madhe të ujëmbledhësit të Vjosës, nga kufiri greko-shqiptar deri në detin Adriatik,
është e kuptueshme që zonat klimatike të pellgut ujëmbledhës do të jenë të ndryshme. Megjithatë, ndikimi
i detit në luginën e Vjosës shfaqet përmes erës dhe pasqyrohet në tiparet e veçanta klimaterike të
ujëmbledhësit të Vjosës.

Në përgjithësi, mbizotëron klima mesdhetare, me të gjitha tiparet e saj të veçanta, të tilla si; klima tipike
mesdhetare, kodrinore dhe malore. Në pjesën më të ftohtë të vitit, aktiviteti i motit është më i theksuar dhe
shoqërohet me mot me re dhe reshje, të cilat gjatë stinës së dimrit në zonën lindore marrin formën e
dëborës. Stina e dimrit karakterizohet nga reshjet e shumta, shpesh në formën e stuhive të shiut. Gjatë
pjesës së ngrohtë të vitit, sidomos në verë, ka përhapje të motit anticiklon me temperatura të larta dhe me
pak reshje, deri në thatësirë, gjë që shkakton reduktimin e burimeve ujore. Pavarësisht kësaj, lumi i Vjosës
dallohet për stabilitet të burimeve ujore, madje edhe gjatë periudhës së ngrohtë të vitit, krahasuar me
lumenjtë e tjerë në vend.

3.3. Hidrologjia e lumit të Vjosës në Digën e Kalivaçit
Lumi i Vjosës, me një sipërfaqe totale prej 6710 km2 dhe gjatësi 272 km, është lumi më i gjatë në Shqipërinë
jugore.

Lumi i Vjosës buron jashtë territorit shqiptar, në shpatin jugor të maleve Voljakallid, të cilat shtrihen në jug
të malit Pindus në Greqi. Para se të hyjë në Shqipëri, Vjosa bashkohet me Vojdomaren (nga e majta) dhe
menjëherë pas hyrjes në territorin shqiptar bashkohet me degën kryesore të Sarandaporos, që vjen nga
territori grek. Jashtë territorit të Shqipërisë, zona e mbulimit është 2085 km2, e cila përfaqëson 31.1% të
zonës së përgjithshme ujëmbledhëse dhe gjatësia e saj në territorin grek është 85.6 km.

Brenda territorit shqiptar Vjosa hyn si një lumë i formuar dhe kalon përmes ultësirës midis maleve të
Nemerçkës nga veriperëndimi dhe maleve të Leskovikut dhe Grabovës nga verilindja. Që nga hyrja në
territorin shqiptar deri në Dragot, lumi formon një luginë të shoqëruar me tarraca lumore nga të dyja anët
ose vetëm nga njëra anë. Shtrati i lumit në këtë pjesë është i ngushtë dhe brigjet e tij përbëhen nga
konglomerate.

Niveli mesatar i Lumit të Shushicës shkon nga 759 to 540 m mbi nivelin e detit, pjerrësia shkon nga 21 në
28% dhe gjerësia mesatare e pellgut ujëmbledhës nga 8.8 deri në 10.1 km.

Figura 12. Harta e ujëmbledhësit e lumit të Vjosës

3.4. Normat e Fluksit Vjetor me Probabilitet të Ndryshëm Tejkalimi
Për llogaritjen e normave vjetore të rrjedhës / fluksit me probabilitet të ndryshëm tejkalimi sipas studimit të
fizibilitetit, janë bazuar në serinë vjetore të rrjedhës / fluksit të marrë nga stacionet hidrologjike. Metoda
përfshinte një analizë statistikore duke përdorur softuerin "SAFARHY". Bazuar në këtë, u testuan
shpërndarjet Normal, Log-Normal dhe Pearson III, të cilat pastaj iu nënshtruan një testi statistikor Khi2 për
të përcaktuar se cila prej këtyre shpërndarjeve të mundshme ishte më e përshtatshmja për serinë në studim.
Nga analiza doli se shpërndarjet më të mira ishin Log-Normal dhe Pearson III. Rezultatet janë dhënë në
tabelën e mëposhtme:

Table 3. Flukset vjetore me probabilitet të ndryshëm tejkalimi

Stacioni
Probabiliteti %

1 2 5 10 25 50 75 90
Dorëz 286 263 232 207 171 143 122 102

3.5. Fluksi / Rrjedha e Sedimenteve
Rrjedha e sedimenteve është një karakteristikë e rëndësishme e regjimit hidrologjik të ujëmbledhësve të
lumenjve. Të dhënat mbi rrjedhën e materialeve të ngurta janë parametra thelbësorë gjatë fazës së
projektimit dhe funksionimit (operimit) për punë të ndryshme hidroteknike.

Table 4. Parametrat e rrjedhës së pezulluar të sedimenteve në stacionin e Dorëzit

Stacioni F (km2) Q (m3/s) Turbullira
mesatare (gr/m3)

Rrjedha e
sedimenteve (kg/s)

Vjosa Dorëz 5420 145.7 1000 146

3.6. Përbërja e Tokës dhe Gjeologjia
Nga ana gjeologjike, pellgu ujëmbledhës i Vjosës është i vendosur brenda pesë zonave tektonike, më e
madhja është zona e Jonit.

Struktura komplekse tektonike përbëhet nga dy pjesë, Albanided Lindore ose të Brendshme dhe Albanided
Perëndimore ose të Jashtme (Aliaj 2006). Zona Jonike u zhvillua si një lug i thellë pelagjik nga periudha
Triasike e këtej. Shtresat më të vjetra Permo - Triasike janë të mbuluara nga gëlqerori dolomitik i
sedimentuar gjatë periudhës së Triasikut të Epërm deri në periudhën e Jurasikut të Poshtëm. Formacionet
e forta dhe të qëndrueshme të karbonateve të përbërë nga gëlqerorë pelagjikë të kohës së Jurasikut të
Epërm deri në atë Paleogjene mbulohen nga Oligocene në flish më të ulët Miocene. Vazhdimësia përfundon
me para mollasikët deri tek mollasikët, nga Mioceni i Mesëm e tutje, që përbëhet nga sedimente të ndryshme
si tokë, gur ranor dhe gur gëlqeror organo-gjenik (për detaje shih Durmishi et al. 2018 po aty.). Pjesa
juglindore e pellgut ujëmbledhës karakterizohet nga Ofiolitet, i cili gjendet në sedimentet kokrrizë vogla  të
lumit të Vjosës dhe në degët e saj lindore.

Figura 13. Harta gjeologjike e pellgut të Vjosës

4. Mbulesa e bimësisë së zonës së projektit

4.1. Flora
Pellgu i lumit të Vjosës është lumi kryesor i jugut të Shqipërisë dhe degëve të tij të rëndësishme. Është
quajtur si lumi i egër i Evropës dhe për vlerat e tij dhe për sa i përket bio-diversitetit dhe peizazhit ka kërkesa
për ta shpallur Park Natyror.

Pellgu i tij karakterizohet nga një tipologji e gjërë eko-sistemesh biologjike, specie të egra të florës dhe
vegjetacionit, peizazhi i bukur, me 9 Zona të Mbrojtura dhe një numër të madh monumentesh natyrore. Ky
rajon është i njohur për bujqësinë dhe blegtorinë, pyjet, kullotat, bimët medicinale, ujin (ujërat sipërfaqësorë
dhe nëntokësore) dhe ka potencial të rëndësishëm për zhvillimin socio-ekonomik, trashëgiminë kulturore,
historike dhe fetare.

Më shumë se 700 lloje bimësh të larta janë raportuar nga Malo (2010) në doktoraturën e tij rreth florës dhe
bimësisë së rrethit të Gjirokastrës; rreth 12 lloje ishin të reja për Shqipërinë, 40 lloje ishin sub-endemike dhe
30 lloje ishin të rralla ose të rrezikuara (Malo & Shuka 2008a, 2009, 2013); Viola acrocerauniensis dhe
Stachys sericophylla (Malo & Shuka 2008b, Shuka & Malo 2009), për shembull, janë endemike të rajonit.

Specie të tjera endemike janë raportuar kohët e fundit, p.sh. Campanula longipetiolata, Gymnospermium.
Brigjet e lumit dhe sipërfaqet shkëmbore përgjatë degëve të tij dhe kullotat gëlqerore alpine të pellgut
ujëmbledhës strehojnë tre specie të tjera të kërcënuara që janë në listën e kuqe të IUCN-it: Aesculus
hippocastanum (Allen & Khalea 2017), Galanthus reginae-olgae (Davis 2011), and Solenanthus albanicus
(Delipetrou 2011), të listuara përkatësisht si të rrezikuara C2a(i), të rrezikuara B2ab(iii,v), dhe në rrezik
B1ab(v)+2ab(v). Disa nga këto vende aktualisht janë nën presion nga zhvillimi i hidrocentraleve maloi, dhe
Hypericum haplophylloides, e gjetur në kanionin e Luzatit dhe në livadhet subalpine të luginës së Drinosit
(Tan et al. 2011).



24

Në dunat ranore ose lagunat (Figura 8) janë të pranishme speciet e rralla ose reliktet, si Anacamptis morio
ssp. caucasica, Ephedra distachya, Narcissus tazetta, Nymphaea alba, Nuphar lutea, Nymphoides peltata,
specie të ndryshme të Orchis, Ophrys, Limonium dhe Scilla; gjithashtu janë të pranishme speciet me
shpërndarje disi të kufizuar, si Petrosimonia oppositifolia, Senecio vernalis, Tamarix hampeana,
Peucedanum arenarium, Pholiurus panonicus etj. Marsilea quadrifolia breshka ujore relikt është konfirmuar
verbalisht, nga botanisti i ndjerë Kozma Buzo, që gjendet në Deltën e Vjosës; megjithatë, gjatë udhëtimeve
botanike në terren të bëra në ketë rajon kohët e fundit, nuk u gjet.

Bredhi Mesdhetar mbulon 7.3% të sipërfaqes pyjore të rajonit dhe ndodhet në lartësitë 1000-1500 m mbi
nivelin e detit, në brezin e tokave malore kafe dhe gri. Pema e bredhit të Maqedonisë dhe Greqisë ka vlera
të larta biologjike dhe gjendet në pyjet e Dropullit të Epërm Kardhiqit, Fushëbardhës, Zhulatit, Prongjit,
Zagorisë, Hotovës, Petran-Carcovës, Buzës së Bredhit, Luzatit - Qendër dhe Kurveleshit.

Ky brez është pak i zhvilluar në Tepelenë, Bençë, Nivicë, Peshtan, Luzat and Hormovë. Pema e bredhit
përdoret si material ndërtimi dhe gjithashtu për nxjerrjen e rrëshirës. Ky nivel zëvendëson nivelin e ahut, i
cili përbën një masiv të vogël në zonën verilindore të malit të Nëmërçkës, në rajonin e Përmetit. Pylli i
Grehotit (komuna Carçovë) në Nemerçkë, ndodhet në lartësinë 1400 m, zë 45 hektarë dhe ka vlera
biologjike dhe mjedisore. Aty mund të gjenden 5 lloje bredhi, 4 lloje ahu, 1 lloj shkoze e bardhë dhe lloje të
tjera.

Hormoqi / Pishat janë të vendosura në lartësitë 1500-1800 m dhe mbulojnë 0.9% të sipërfaqes pyjore të
rajonit. Llojet kryesore të pemëve janë pisha e zezë, panja e malit, një lloj i veçantë bredhi dhe pisha e malit,
që ndodhet në Kardhiq në rreth 230 hektarë, dhe në Kerre (një pjesë e së cilës është dëmtuar nga zjarret).

Kullotat dhe shkurret sub-alpine ndodhen në vargmalet Trebeshinë - Dhëmbel - Nemerçkë, Shëndelli -
Lunxheri - Bureto dhe Murgane - Mali i Gjerë - Shtugare. Është niveli më i lartë i bimëve (1800-2484 m mbi
nivelin e detit) dhe mbulon 36.4% të sipërfaqes së përgjithshme të rajonit. Është shumë e pasur me bimë
barishtore, të cilat formojnë kullota natyrore verore me vlera të mëdha ushqyese, të përdorura nga delet
dhe dhitë të cilat japin produkte cilësore (produkte bio); këto produkte kërkohen shumë në vendet e tjera.
Përveç bimëve barishtore, mund të gjenden shkurre, si; murrizi dhe dëllinja. Lugina e Vjosë - Carçovës ka
dy karakteristika: është rajoni i vetëm në Shqipëri ku janë gjetur formacione të shqopës së kuqe (në Përmet
me një sipërfaqe prej 42 hektarësh) e cila është bimësi endemike me vlera të larta biologjike dhe shkencore.

4.2. Fauna
Pas vitit 1990 gjuetia ka qenë gjithnjë e më spontane. Sot habitatet e faunës dhe speciet e rralla janë pre e
gjuetisë së paligjshme dhe të pakontrolluar, përdorimit të eksplozivëve dhe pesticideve dhe përkeqësimit të
kushteve të zhvillimit, për shkak të shpyllëzimit, zjarreve ose zhurmës.

Për këto dhe arsye të tjera, disa specie të rralla, si; dhia e egër, dreri, derri i egër, lepujt e egër dhe thëllëza
e malit janë pothuajse në zhdukje (Sinani 2011).

Gjuetia e ligjshme, sipas të gjitha rregullave, do të ishte shumë fitimprurëse për komunitetet lokale. Një
interes të veçantë mund të përbejë Rezervati i Gjuetisë në Carcovë, pjesë e pronës pyjore Petran-Carcovë,
i cili gjendet në rajonin e Seran - Perat - Carcovës (Enciklopedia e Tepelenës, 184) deri në Saranpador dhe
mbulon një sipërfaqe rreth 1000 hektarë. Flora e tij përbëhet nga shkurre mesdhetare, të cilat para vitit 1945
formonin një masiv natyror pyjor pothuajse të virgjër që kishin edhe një faunë të pasur.

Gjatë viteve 1968-1980, kur u punua një sipërfaqe e madhe toke për shkak të rëndësisë së madhe që i
kushtoi qeveria e kohës bujqësisë, habitatet e shumicës së specieve u shkatërruan.

Insektet: Më shumë se 150 specie të insekteve me krahë (flatra) (Pterygota) janë mbledhur nga habitatet
e ndryshme ujore dhe tokësore në kategorinë V të IUCN-it (peizazh i mbrojtur / panoramë detare e mbrojtur)
Zona Vjosë - Nartë (Paparisto 2001, Shkëmbi et al. 2015, Shkëmbi et al. 2018 po aty, Cuvelier et al. 2018)
(Fig. 9). Ata janë të përhapur në mes specieve Lepidoptera (63 specie), Coleoptera (43), Odonata (28),
Orthoptera (7), dhe të tjerë. Janë raportuar lulëzime masive, madje edhe të specieve të rrezikuara me cikël
jete polyvoltine, siç janë insektet Thaumetopoea pit-yocampa, cunea Hyphantria dhe Malusosoma neustria.
Gjithsej 28 specie Odonata, të njohura deri tani për ujëmbledhësin e Vjosës, janë renditur të gjitha në
Shtojcën II (IUCN, 2010).



25

Nga Lista e Kuqe Shqiptare (MoE 2013), lloje të rëndësishme të rrezikuara që meritojnë të përmenden janë:
fluturat: Dingy Skipper  (Erynnis tages)), Skipper Inky (Erynnis marloyi), Alexanor (Papilio alexanor),
Monarku afrikan (Danaus chrysippus), Dryad (Minois dryas), Hermit (Chazara briseis), Grayling Tree
(Hipparchia statilinus), Southern White Admiral (Limenitis reducta), the Cinnabar Moth (Tyria jacobaeae),
etj. Në ujërat detare dhe të njelmëta të deltës së Vjosës, janë regjistruar edhe në jo vertebrorë ujorë të
rrezikuar në shkallë kombëtare (MoE 2009), përfshij një numër të madh gastropodësh, bivalvash dhe
krustacesh (më shumë se 40 lloje gjithsej).

Informacione të tjera mbi grupet e ndryshme jo vertebrore të lumit të Vjosës janë dhënë nga Degasperi
(Komnenov, Bauernfeind, Paill et al., Graf et al., Rabitsch, Rabl & Kunz, Wagner et al. dhe Beqiraj et al.
(2018 Vjosa në Shqipëri - një ekosistem lumor i një rëndësie evropiane).

Lista e specieve të peshkut të gjetura në lumin e Vjosës, statusi kombëtar i ruajtjes të tyre dhe ai i IUCN-it
(Shumë të rrezikuar (SHRR - CR), të rrezikuar (RR - N), Rrezik më të ulët (në varësi të ruajtjes) (LR / cd) ,
Të rrezikuara (VU), më pak shqetësues (LC)), renditja e tyre në Shtojcën II (specie të faunës të mbrojtura
në mënyrë strikte) dhe Shtojcën III (specie të faunës të mbrojtura) në Konventën e Bernës.

Table 5. Lista e llojeve të peshkut në lumin e Vjosës dhe statusi i tyre i ruajtjes

Specia / lloji Habitati Dukuria Lista e
kuqe
kombëtare

Lista e kuqe e
IUCN

-it
Konventa

e Bernës
Petromyzon marinus Anadromous Natyrore VU LC III
Acipenser sturio Anadromous Natyrore EN CR II

Acipenser  naccarii Anadromous Natyrore EN CR II

Anguilla anguilla Katadromous Natyrore - CR -
Alosa fallax Anadromous Natyrore VU LC -
Alburnoides aff.
prespensis

Ujë i ëmbël Natyrore - - III
Alburnus scoranza Ujë i ëmbël Natyrore - LC -

Barbus prespensis Ujë i ëmbël Endemik LRcd LC -
Carassius spp. Ujë i ëmbël paraqitur - - -

Chondrostoma nasus Ujë i ëmbël Endemik LRcd* NT III*
Gobio skadarensis Ujë i ëmbël Endemik LRnt* EN -

Luciobarbus albanicus Ujë i ëmbël Endemik - LC -

Pachychilon pictum Ujë i ëmbël Endemik - LC III
Pelasgus thesproticus Ujë i ëmbël Endemik - NT -
Pseudorasbor  aparva Ujë i ëmbël paraqitur - LC -
Squalius platyceps Ujë i ëmbël Endemik - LC -

Cobitis ohridana Ujë i ëmbël Endemik LRcd LC -
Oxynoemacheilus pindus Ujë i ëmbël Endemik - VU -

Oncorhynchus mykiss Ujë i ëmbël paraqitur - - -

Salmo farioides Ujë i ëmbël Natyrore - - -
Chelon aurata Ujë i kripur Natyrore - - -

Chelon labrosus Ujë i kripur Natyrore - LC -
Chelonramada Ujë i kripur Natyrore - - -
Chelonsaliens Ujë i kripur Natyrore - - -
Mugilcephalus Ujë i kripur Natyrore - LC -

Specia / lloji Habitati Dukuria Lista e
kuqe
kombëtare

Lista e kuqe e
IUCN

-it
Konventa

e Bernës
Atherina boyeri - Natyrore - LC -
Gambusia holbrooki Ujë i ëmbël paraqitur - LC -
Aphanius fasciatus Ujë i ëmbël Natyrore EN LC II
Dicentrarchus labrax Ujë i kripur Natyrore - LC -

Platichthys flesus Ujë i kripur Natyrore VU LC -

4.3. Zonat e Mbrojtura
Nuk ka zona të mbrojtura të vendosura afër vendit të propozuar. Zona të mbrojtura, të tilla si; Zona e
Peizazhit të Mbrojtur Vjosë - Nartë dhe Parku Kombëtar Hotovë - Dangelli janë larg nga projekti i propozuar.

1. Peizazhi i Mbrojtur Vjosë - Nartë - rreth 30 km në distancë ajrore nga HEC-i (pjesa veri-
perëndimore);

2. Parku Kombëtar Hotovë - Dangelli - rreth 42 km në distancë ajrore nga HEC-i (pjesa jug-
lindore).

Duke iu referuar studimit paraprak të dokumenteve, pranë zonës së projektit janë pesë (5) monumente
natyre, si më poshtë:

1. Rrepet e Donies, Kalivaç - rreth 535 m nga zona e projektit;
2. Rrapi i Qesaratit - përafërsisht 340 m nga zona e projektit;
3. Mogilat e Vasjarit - përafërsisht 484 m nga zona e projektit;
4. Rrapi i Dames - përafërsisht 2 200 m nga zona e projektit;
5. Rrepet e Dervenit- brenda zonës së projektit;

Rrepet e Dervenit; monument natyre brenda zonës së prekur nga projekti, pretendohet se është
shkatërruar. Kjo është verifikuar gjithashtu gjatë vizitave në terren. Megjithatë, ky vlerësim eshte  konfirmuar
edhe nga takimet me AKZM-në (Agjencinë Kombëtare të Zonave të Mbrojtura) nëpërmjet një komunikimi
zyrtar.
Duke iu referuar studimit paraprak të dokumenteve dhe Geo-portalit ASIG, ekzistojnë tre (3) monumente të
trashëgimisë kulturore (monumente arkeologjike) pranë zonës së projektit, një pranë fshatit Leshnjë, një
pranë fshatit Qesarat dhe tjetri në fshatin Kordhaj.

4.4. Ujërat nëntokësorё
Brenda zonës së rezervuarit Kalivaç që do të krijohet janë të pranishëm akuiferët e mëposhtëm:

Akuifer me porozitet intra-granular dhe potencial të lartë - të mesëm ujëmbajtës në zhavorrishtet dhe
tarracave të shtratit të lumit

Ky akuifer shtrihet përgjatë luginës së lumit Vjosa, nga fshati Damës deri në fshatin Kalivaç dhe është i
përbërë nga depozitat Kuaternare (Qp-h - Pleistoceni Holocene dhe Qh - Holocene). Karakterizohet
kryesisht nga uji i lumit Vjosa dhe në një masë më të vogël nga reshjet, përrenjtë dhe akuiferët anësorë. Ky
akuifer është i papërcaktuar dhe përmban ujëra nëntokësore me nivel freatik të lirë sepse kryesisht është i
mbuluar nga dhera me përshkueshmëri të ulët. Rrjedha e tij ujore nëntokësore është përgjithësisht paralele
me rrjedhën e ujit të lumit Vjosa.

Akuifer me porozitet intra-granular dhe potencial mbajtës uji të mesëm - të ulët të formacioneve të shpatit si
koluviumet.

Ky akuifer përbëhet nga depozita koluviale të përzier në rrëzë të shpateve gëlqerore. Më së shumti
ngarkohet nga reshjet dhe në një masë më të vogël nga akuiferët anësorë. Nga ky akuifer dalin burime të
vogla që tregojnë një regjim tipik sezonal.

Akuifer me depërtueshmëri dhe porozitet - të copëtuar dhe me kapacitet shumë të ulët të mbajtjes së ujit.

4.5. Ujërat Sipërfaqësorë
Zona e Pellgut ujëmbledhës të Vjosës është rreth 6,710 km2 , nga të cilat 4,455 km2 janë në territorin e
Shqipërisë dhe një sipërfaqe prej 2805 km2 i takon territorit grek (Ihme 2008).

Degët kryesore të Vjosës në Greqi janë Sarandoporos dhe Voidomare. Në territorin shqiptar lumi i Vjosës
përfaqëson një rrjet hidrografik kompleks (Pano 198440). Degët kryesore janë lumi Drinos dhe Shushicës.
Shushica ka një pellg ujëmbledhës prej 715 km2, një rrjedhje mesatare prej 24.2 m3/s dhe një koeficient
rrjedhjeje prej 0.53. Degët kryesore të saj janë përroi i Smokthinës, Vajzës dhe Vllahinës. Degë të tjera të
rëndësishme janë përroi i Carshovës, Langaricës, Lemnicës, Dishnicës dhe Zagorisë me pellg ujëmbledhës
respektivisht, 90km2, 337 km2, 103 km2, 173 km2 dhe 171.6 km2. Lumi i Bencës dhe përrenjtë e Luftinës
dhe Salarisë janë gjithashtu degë të Vjosës.

Shkarkimi mesatar shumëvjeçar i lumit të Vjosës është Q0=195m3/s me një koeficient rrjedhjeje prej 0.61.
Vëllimi vjetor i ujit është rreth 6.2 miliardë m3 (Pano 2015) 82 % e të cilave gjatë periudhës së lagësht (tetor-
maj) dhe 18% gjatë periudhës së thatë (qershor-shtator). Ajo ushqehet nga reshjet dhe ujërat nëntokësorё.
Kontributi i ujërave nëntokësore në ujin e Vjosës është rreth 31% të totalit të saj. Sasia e reshjeve në pellgun
ujëmbledhës rritet nga pjesa juglindore e saj në drejtim të pjesës veriperëndimore. Sasia mesatare e
reshjeve në pjesën juglindore varion nga 1170 mm / vit në Leskovik deri në 1290 mm / vit në stacionin
hidrometeorologjik të Këlcyrës. Sasia më e madhe e reshjeve shihet në zonat që korrespondojnë me
zinxhirin malor Trebeshinë - Dhembel - Nëmërçkë, Mali i Gjerë, Kurvelesh dhe Malin e Cikës. Ato variojnë
nga 1890 mm / vit në Gjirokastër në 2300 mm / vit në Nivicë dhe Kuç.

5. Burimet socio-ekonomike

5.1. Zona e përgjithshme
Sipas Reformës së Re Territoriale, Shqipëria ndahet në 12 qarqe, 61 Bashki dhe 373 Njësi Administrative
(ish-Komunat) 41. Qeveria lokale shqiptare është e organizuar në dy nivele.

• Bashkitë dhe Njësitë Administrative;
• Prefekti dhe këshill i qarkut.

Bashkitë drejtohen nga një kryetar i zgjedhur. Njësitë Administrative formohen nga një ose më shumë
qytete, qyteza ose fshatra brenda territorit të Bashkisë dhe qeverisen nga një administrator i emëruar.
Gjithashtu, çdo fshat përfaqësohet nga një kryeplak, i cili është në varësi të kryetarit të Bashkisë.
Tradicionalisht, kryepleqtë zgjidheshin mes të moshuarve të cilët përgjithësisht zgjidhin mosmarrëveshjet
midis banorëve dhe i këshillonin fshatarët për çështje të ndryshme, por në ditët e sotme roli i tyre është më
shumë si përfaqësues i fshatarëve në çështjet administrative.

Nivelet e dyta më të mëdha të qeverisjes vendore janë qarqet. Këshilli i qarkut përbëhet nga kryetari i
Bashkive dhe nga këshilltarët, ndërsa Prefekti emërohet nga Qeveria Qendrore (Këshilli i Ministrave).

Zona e projektit shtrihet nga pjesa veri-perëndimore e Gjirokastrës dhe pjesa lindore e qarkut të Vlorës. Ajo
zhvillohet në territorin e Bashkive, pjesë e qarqeve të Gjirokastrës dhe Vlorës: respektivisht Bashkitë
Memaliaj dhe Tepelenë të cilat janë pjesë e Qarkut të Gjirokastrës dhe Bashkitë Selenicë dhe Vlorë, pjesë
e Qarkut të Vlorës.

Projekti zhvillohet në tetë njësi administrative të të katër bashkive të përmendura më sipë sipër të cilat janë:
Krahës, Qesarat, Memaliaj Fshat, Qendër Tepelenë, Lopës, Sevaster, Vllahinë, Qendër Vlorë. Një listë e
detajuar e të gjitha qarqeve, komunave dhe njësive administrative, fshatrat e të cilave do të jenë pjesë e
bazës social-ekonomike është dhënë në Tabelën e meposhtme.

Table 6. Organizimi administrativ i zonës ekzistuese social-ekonomike.

Nr. Qarku Bashkia Njësitë administrative Fshatrat

1

Gjirokastër

Memaliaj

Krahës Kalivaç, Leshnje, Përparim, Lulëzim,

2 Memaliaj Fshat Memaliaj Fshat, Vasjar, Mirinë

3 Qesarat Qesarat, Ilirias, Anë-Vjosë, Toç

4

Tepelenë

Qendër Tepelenë Dukaj (Kordhaj), Salari

Lopës Sinanaj, Dhëmbla, Matohasanaj, Dorëz,
Lap Martalloz,

5
6

Vlorë
Selenicë

Sevaster Shkozë, Sevaster, Golimbas

7 Vllahinë Mallkeq, Gërnec, Ondriç, Peshkëpi

8 Vlorë Qendër Vlorë Xhyherinë, Babicë e Madhe

Zona e drejtpërdrejtë e studimit të projektit për vlerësimin e aspekteve ekzistuese/bazë sociale përfshin
vendbanimet afër dhe brenda zonës së prekur nga projekti. Kjo konsiderohet të jetë zona më e ndikuar
(zona kryesore e ndikuar) dhe prandaj do të studiohet në detaje më të hollësishme në fazat e ardhshme të
procesit të VNMS.

Zona e studimit klasifikohet në dy zona.Zona e parё pёrfshin vendbanimet e prekura drejtpërdrejt nga liqeni
(shumë të ndikuara) dhe që i përkasin Bashkisë së Memaliajt dhe, në një masë më të vogël, asaj të
Tepelenës. Ndёrsa zona e dytë pёrfshin vendbanimet që do të ndikohen nga linja elektrike e transmetimit
ku projekti pritet të shkaktojë një ndikim më të vogël ose indirekt, zonë që i përket Bashkisë Selenicë dhe,
në një masë më të vogël, asaj të Vlorës. Në zonën e përgjithshme të studimit ndodhen 27 vendbanime.

Vendbanimet e Bashkisë Memaliaj, si: Kalivaçi, Qesarati, Ilirasi, Anë Vjosa janë qendrat kryesore urbane
në komunën e Memaliajt, ku priten ndikimet kryesore të projektit.

Figura 14. Harta administrative e Shqipërisë

5.2. Demografia
Shqipëria ka një popullsi rezidente prej 2,821,977 banorësh, sipas regjistrimit kombëtar të bërë në vitin
2011. Popullsia e Shqipërisë filloi të bjerë duke filluar që nga viti 1990, si pasojë e emigrimit masiv.
Krahasuar me regjistrimin e mëparshëm të vitit 200143, popullsia është ulur me 8%.

Tabela e mëposhtme jep të dhëna të përmbledhura mbi regjistrimin e vitit 2011 rreth popullsisë së
përgjithshme dhe gjininë për secilën zonë të ndikuar nga projekti.

Table 7. Popullsia në zonën e projektit

Nr. Qarku Bashkia Njësitë administrative
Banorë

Total Meshkuj Femra

1

Gjirokastër

Memaliaj

Krahës 2.554 1.282 1.272

2 Qesarat 1.379 697 682

3 Memaliaj Fshat 1.606 832 774

4 Qyteti i Memaliajt 2.647 1.336 1.311

5
Tepelenë

Qendër Tepelenë 3.179 1.665 1.514

6 Lopes 723 379 344

7

Vlorë
Selenicë

Sevaster 1.720 904 816

8 Vllahinë 3.111 1.562 1.549

9 Vlorë Qendër Vlorë 7.621 3.816 3.805

6. Vleresimi i ndikimeve dhe metodologjia
Faza e Vlerësimit të Ndikimeve do të bazohet në rezultatet e studimit të gjendjes ekzistues/bazë për
Hidrocentralin e Kalivaçit. Së pari do të shmangen rreziqet dhe ndikimet e mundshme mjedisore dhe sociale,
ose nëse nuk shmangen, do të minimizohen sa të jetë e mundur përmes masave zbutëse/lehtësuese të
identifikuara. Mund të përdoret kompensimi i ndikimeve negative. Do të rivlerësohen ndikimet e mbetura,
duke e marrë si të mirëqenë se janë zbatuar masat e propozuara zbutëse. Rezultatet gjeofizike dhe social-
ekonomike do të integrohen në raportin e thelluar të VNMS-së, i cili do të jetë dokumenti kryesor në të cilin
bazohen vendim-marrjet mjedisore në lidhje me projektin. Hapat e përfshirë në fazën e vlerësimit të
ndikimeve janë përshkruar më me hollësi më poshtë.

Vlerësimi i ndikimit mjedisor dhe social që do të përdoret për projektin e propozuar (për HEC-in e Kalivaçit)
bazohet në një qasje që kombinon Magnitudën e Ndikimit dhe Ndjeshmërinë e Receptorit për të përcaktuar
Rëndësinë e Ndikimit. Metodologjia që do të përdoret për të identifikuar dhe vlerësuar ndikimet e mundshme
të Projektit të Propozuar është përshkruar në figurën e mëposhtme.

Tabela 7. Karakteristikat e ndikimeve

Karakteristikat Emërtimi

Natyra  Pozitive;
 Negative.

i Ndikimit

Vlerësimi
i

Ndikimit

Shmangia e

Ndikimit

Ndikime që

mbeten

Lloji

 Direkt;
 Indirekt;
 I shkaktuar/nxitur;
 Kumulativ.

I zgjeruar

 Lokal;
 Rajonal;
 Ndërkombëtar;
 Ndërkufitar.

Kohëzgjatja

 I Përkohshëm;
 Afatshkurtër;
 Afatgjatë;
 I Përhershëm.

Shkalla Nuk ka përcaktime fikse për këtë karakteristikë.

Frekuenca Nuk ka përcaktime fikse për këtë karakteristikë.

Sapo karakteristikat e ndikimit të jenë të qarta dhe të kuptueshme, karakteristikat e treguara më sipër do të
përdoren për të përcaktuar magnitudën e çdo ndikimi të mundshëm. Magnituda është një kombinim dhe
funksion i karakteristikave të ndikimit si më poshtë :

• Shtrirjes;
• Kohëzgjatjes;
• Shkallës;
• Frekuencës; dhe,
• Probabilitetit/gjasave.

Table 8. Përcaktimi / përkufizimi i porbabilitetit/gjasave të ndikimit

Probabiliteti/Gjasa e Ndikimit - probabiliteti/gjasat që një ndikim do të ndodhë

S’ka gjasa Ndikimi nuk ka gjasa të ndodhë.

Ka të ngjarë /
mundet

Ndikimi ka gjasa / mund të ndodhë duke marrë parasysh shumicën e
kushteve.

E sigurtë Ndikimi do të ndodhë.

Në thelb, magnituda jep shkallën e ndryshimit që ndikimi ka të ngjarë ti bëjë burimit / receptorit. Si në rastin
e zgjerimit dhe kohëzgjatjes, vetë emërtimet e magnitudës përdoren në mënyrë të përgjithshme dhe në
burimet / receptorët, por përkufizimet për këto përcaktime do të ndryshojnë në bazë të burimeve /
receptorëve, siç jepet më poshtë. Përcaktimet universale të magnitudës janë:

• Ndikim Pozitiv ose Negativ;
• Ndikim i papërfillshëm;
• Ndikim i vogël;
• Ndikimi mesatar;
• Ndikim i madh.

Përveç përshkrimit të magnitudës së ndikimit, hapi tjetër kryesor i nevojshëm për të caktuar rëndësinë e një
ndikimi të dhënë është përcaktimi i ndjeshmërisë ose rëndësisë së burimit / receptorit të ndikuar. Ashtu si
në rastin e magnitudës, vetë përcaktimi i ndjeshmërisë / rëndësisë është universal, por përkufizimet për
këto përcaktime do të ndryshojnë në bazë të resurseve / receptorëve. Përcaktimi universal i ndjeshmërisë /
cenueshmërisë / rëndësisë është:

• E ulët;
• Mesatare; dhe,
• E lartë.

Kur të jenë përcaktuar karakteristikat e magnitudës së ndikimit dhe ndjeshmërisë / rëndësisë së burimit apo
receptorëve, mund të caktohet rëndësia e secilit ndikim. Për vlerësimin e kësaj VNMS-je do të zbatohen
kategoritë e mëposhtme për vlerësimin e rëndësisë së ndikimit:

• Ndikim Pozitiv ose Negativ;
• Rëndësi e papërfillshme;
• Rëndësi e vogël;
• Rëndësi e moderuar; dhe
• Rëndësi e madhe.

Përveç kësaj, sapo të jetë përcaktuar vlerësimi i magnitudës dhe ndjeshmërisë / rrezikshmërisë / rëndësisë,
do të përcaktohet Rëndësia e Ndikimit duke përdorur matricën e treguar në tabelën e mëposhtme.

Table 9. Matrica e Rëndësisë së Ndikimit

Rëndësia e ndikimeve
Ndjeshmëria / Rreziku / Rëndësia e Burimit / Receptorit

E ulët Mesatare E lartë

Magnituda e
Ndikimeve

E
papërfillshme E papërfillshme E papërfillshme E papërfillshme

E vogël E papërfillshme E vog E moderuar

Mesatare E vogël E moderuar E madhe

E madhe E moderuar E madhe E madhe

Më poshtë paraqitet një tabelë me ngjyra për vlerësimet negative dhe pozitive.

Tabela 9. Vlerësimet e shkallës së ngjyrave për rëndësinë e ndikimit

Vlerësime negative Vlerësime pozitive

E papërfillshme E papërfillshme

E vogël E vogël

E moderuar E moderuar

E madhe E madhe

Matricat dhe vlerësimet me ngjyra janë universale për të gjithë burimet / receptorët, dhe të gjitha ndikimet
ndaj këtyre burimeve / receptorëve, pasi vlerësimet specifike të burimit / receptorit ose ndikimit, janë

përdorur në caktimin e magnitudës dhe ndjeshmërisë të cilat janë integruar në matricë. Tabela më poshtë
jep një kontekst të asaj çfarë tregojnë vlerësimet e ndryshme rëndësisë së ndikimit.

7. Përshkrimi i ndikimeve të mundshme

7.1. Cilësia e ajrit
Faza e ndërtimit

Gjatë fazës së ndërtimit mund të ketë ndotje të ajrit dhe gjenerim pluhuri (grimca pezull) si rezultat i
punimeve të ndërtimit (operimit të makinerive të rënda, automjeteve dhe lëvizjeve në trafikut rrugor).
Emetimet kryesore në ajër do të vijnë nga burimet e lëvizshme dhe / apo të palëvizshme, siç janë automjetet
e punës në rrugë të pashtruara, makineritë me karburant, përdorimi i pajisjeve të rënda, etj. Pluhuri i
shkaktuar nga pastrimi i tokës / bimësisë dhe nga puna e pajisjeve gurëthyes / apo makineri që prodhojnë
beton, gjithashtu mund të ndikojë në cilësinë e ajrit. Sasia e pluhurit që do gjenerohet, do të varet nga sezoni
në të cilin do të bëhet ndërtimi dhe drejtimi i erës.

Megjithatë, mund të parashikohet që ndikimi i mundshëm të jetë në nivele të ulëta dhe të menaxhohet
lehtësisht me masat e duhura zbutëse (p.sh. gjatë periudhës së verës, kontrolli i pluhurit në zonat e punës
mund të menaxhohet me anë të spërkatjes me ujë duke përdorur kamionë/bot me ujë).

Faza e Funksionimit

Gjatë fazës së funksionimit, emetimet kryesore potenciale mund të rezultojnë nga çlirimi i gazrave serrë
(GHG) për shkak të kalbjes së materialit organik brenda në ujë pas ndërtimit të digës (Rezervuarit/liqenit)
së Hidrocentralit të Kalivaçit. Duke iu referuar studimeve të mëparshme të kryera në digat e hidrocentraleve
me kapacitet të madh ruajtës, ekzistojnë rreziqe potenciale të cilat mund të krijojnë kushte për një rrjedhje
të ulët të ujit, gjë që mund të çojë në shtresëzim termik të konsiderueshëm dhe si rrjedhojë të krijojë kushte
anoksike në shtresat e ftohta të fundit të ujit të rezervuarit. Në këtë rast, gazrat serë lëshohen në formën e
metanit, i cili konvertohet në dioksid karboni (CO2) ndërkohë që ngihet drejt sipërfaqes përmes kolonës së
ujit.

Bazuar në rezultatin e studimit të cilësisë së ajrit, kushtet meteorologjike dhe simulimet, do të përcaktohen
emetimet e CO2 të parashikuara nga krijimi i rezervuarit. Përveç kësaj, këto të dhëna dhe rezultate duhet të
krahasohen me standardet përkatëse të cilësisë së ajrit (standardet kombëtare dhe ndërkombëtare) për të
përcaktuar rëndësinë e ndikimit dhe masat e propozuara zbutëse (nëse është e nevojshme) në mënyrë që
të mos ndikojnë në mjedis.

7.2. Zhurmat, Vibrimet dhe Ndriçimi
Faza e ndërtimit

Gjatë fazës së ndërtimit, zhurmat dhe ndriçimi i gjeneruar pritet të jenë afatshkurtër, me intensitet të ulët
deri në të mesëm dhe të lokalizuar, të kufizuar brenda zonës së kantierit të projektit. Zhurmë do të gjenerohet
edhe gjatë lëvizjes së automjeteve dhe punimeve të makinerive të rënda për shkak të punimeve të gërmimit
për disa ndërtesa dhe objekte të nevojshme për ndërtimin e HEC Kalivaç.

Vibrimet do të gjenerohen vetëm gjatë fazës së ndërtimit për shkak të punimeve të gërmimit në tokë brenda
zonës së projektit. Gjatë kësaj faze mund të përdoret mënyra konvencionale e shpimit dhe shpërthimit.
Shpërthimi ka të ngjarë të jetë i nevojshëm për disa nga masat shkëmbore për procesin e gërmimit dhe
hapjes së tunelit. Gjithashtu, ekskavatorët konvencionale do të përdoren në sipërfaqen e materialit
shkëmbor, të cilat mund të shkaktojnë vibrime/dridhje lokale në zonat e punës.

Faza e Funksionimit

Gjatë fazës së funksionimit, zhurma në ambient do të gjenerohet nga funksionimi i turbinave. Mund të
parashikohet që ndikimet e mundshme do të jenë lokale dhe të kufizuara brenda zonës së projektit, në
distancë të konsiderueshme nga ndërtesat e banuara / banorët. Ndërkohë që zhurma e turbinave gjatë

operimit do të menaxhohet vetëm brenda ndërtesës së termocentralit, e cila do të projektohet dhe ndërtohet
në mënyrë të tillë që ti menaxhojë ato efekte. Vlerësimi paraprak për prodhimin e zhurmës së ambientit
gjatë fazës së funksionimit tregon ndikime minimale në mjedis dhe në receptorët e njeriut.

Nuk ka ndikime të parashikuara nga vibrimet/dridhjet gjatë fazës së operimit të HEC-it.

7.3. Mbetjet
Faza e ndërtimit

Gjatë fazës së ndërtimit, do të gjenerohen mbetje nga gërmimi (dhera dhe gurë) si rezultat i punimeve të
ndryshme në tokë. Në mënyrë operative zhvilluesi do të zbatojë regjimin e riciklimit për punimet në mbushjen
e digës dhe punët rehabilituese, dhe si rezultat nuk ka gjasa të ketë sasi të mëdha mbetjesh që do të
shkaktonin një efekt të konsiderueshëm në mjedis. Vetëm një sasi e vogël e materialit të tepërt të gërmuar
(dhera natyralë) nuk do të jetë i përshtatshëm për tu ripërdorur në punimet e ndërtimit. Sasia e saktë e
materialeve të panevojshme / të tepërta (materialet e gërmuara gjatë fazës së ndërtimit) do të llogariten nga
klienti dhe do të detajohen në raportin e thelluar të VNM-së.

Duke marrë parasysh llojet e ndryshme të punimeve që do të kryhen dhe materialet e tepërta që do të
gjenerohen, duket se do të ketë ndikime të mundshme në mjedis. Ndikimet e mundshme mund të vijnë si
rezultat i menaxhimit jo të mirë nga ana e Kontraktorit. Gjatë kësaj faze do të gjenerohen edhe lloje të tjera
mbeturinash urbane të ngurta nga aktivitetet njerëzore (aktivitetet e fuqisë punëtore) dhe punët ndërtimore.

Mbetjet urbane mund të përfshijnë një sërë materialesh jo të rrezikshme, përfshirë: drurin, mbetjet organike,
letrën, kartonin, plastikën dhe materialet e paketimit të pajisjeve, veglave dhe makinerive që do të përdoren
brenda zonës së projektit. Prandaj, asgjësimi i mbetjeve të ngurta dhe materialit të tepërt të gërmuar (dhera
natyralë) gjatë fazës së ndërtimit duhet të përcaktohet në bashkëpunim të ngushtë me autoritetet lokale
(Bashkitë Memaliaj dhe Tepelenë).

Llojet e tjera të mbetjeve që mund të krijohen gjatë ndërtimit përfshijnë mbetjet e rrezikshme dhe ujërat e
zeza. Asgjësimi / trajtimi jo i duhur i mbetjeve të rrezikshme dhe ujërave të zeza, si dhe hedhja e tyre së
bashku me mbeturinat urbane do të përbënin një rrezik të lartë për ndotjen e mjedisit.

Faza e Funksionimit

Gjatë fazës së funksionimit, në hidrocentral do të gjenerohen mbetje minimale, kryesisht nga aktivitetet
njerëzore (si mbetje plastike, letre/kartoni, mbetje organike, etj.). Nuk pritet që të gjenerohen mbetje inerte
dhe mbetje të rrezikshme. Kështu që, ndikimet e mundshme konsiderohen të jenë shumë më të ulëta se
ato gjatë fazës së ndërtimit.

7.4. Toka dhe Gjeologjia
Faza e ndërtimit

Aktivitetet e ndërtimit që lidhen me Projektin e propozuar mund të çojnë në çrregullime të konsiderueshme
të tokës në një sërë vendesh, përfshirë vendndodhjen e digës, godinës së centralit elektrik, zonën e
guroreve, kampeve të punëtorëve dhe rrugëve të kalimit. Heqja e shtresës së sipërme të tokës (dheut
vegjetal) dhe pastrimi i bimësisë do të bëhet në të gjitha zonat e planifikuara për ndërtimin e impiantit të
hidrocentralit. Heqja e shtresës së sipërme të tokës dhe bimësisë mund të rezultojë në ndryshime të regjimit
të kullimit dhe rrjedhës sipërfaqësore të ujit në zonë, sidomos gjatë stinës së lagësht dhe si rezultat të jetë
potencial për rritjen e erozionit në sipërfaqen e zonës së projektit.

Duke iu referuar studimeve ekzistuese të pavarura që janë kryer, shumica e tokave në zonën e Projektit
janë të ndjeshme ndaj erozionit. Këto toka mund të ekspozohen ndaj një rreziku në rritje të erozionit dhe
degradimit të tokës (p.sh. përmes punimeve të gërmimit në tokë dhe ngjeshjes për shkak të punimeve të
tjera ndërtimore), të cilat më pas mund të çojnë në turbullim dhe sedimentim të rrjedhave ujore.

Ndikime të tjera mund të përfshijnë ngjarje aksidentale (derdhjet, rrjedhjet dhe lëshimet e pakontrolluara)
për shkak të pranisë së materialeve të rrezikshme në zonë, përfshirë karburantin. Përveç kësaj, ruajtja dhe
trajtimi i mbetjeve të rrezikshme dhe jo të rrezikshme brenda zonës mund të paraqesë rrezik për

kontaminimin e mundshëm të tokës, veçanërisht në rastet e zbatimit të praktikave jo të përshtatshme të
menaxhimit të mbeturinave.

Faza e Funksionimit

Gjatë fazës së funksionimit, ndikimet e mundshme do të jenë më të vogla. Megjithatë, ndikimet e mundshme
të parashikuara mund të përfshijnë erozionin e shtratit të lumit për shkak të shkarkimeve të ujit të
hidrocentralit përgjatë rrjedhës.

Po ti referohemi literaturës mbi ndërtimin e digave të hidrocentraleve të mëdha,  zakonisht sasia e
sedimenteve reduktohet në zonën që është menjëherë poshtë digës, për shkak të kapjes së sedimenteve
në rrjedhën e sipërme të rezervuarit.

Ndikime të tjera të mundshme të hidrocentraleve të mëdha, përfshijnë transportin e sedimenteve.
Hidrocentrali i Kalivaçit do ta ndryshojnë transportin e sedimenteve për shkak se do e mbajë sedimentin që
vjen nga rrjedha e sipërme e digës, në rezervuarin që do të krijohet, dhe gjithashtu, për shkak të sasisë dhe
periodicitetit të lëshimit të ujit, gjë që mund të rrisë erozionin e poshtëm dhe të zvogëlojë forcën e ujit për ti
transportuar sedimentet. Kjo mund të ketë një ndikim të rëndësishëm në morfologjinë e lumit në rrjedhën e
poshtme të digës, ku forma e erozionit, transportit dhe depozitimit përgjatë lumit në drejtim të rrymës në
HEC-in e propozuar të Kalivaçit mund të zhvendoset gradualisht derisa të krijohet një status quo e re me
kalimin e kohës.

7.5. Hidrologjia dhe Cilësia e Ujërave Sipërfaqësorё
Faza e ndërtimit

Gjatë fazës së ndërtimit, rrjedha e lumit të Vjosës do të devijohet përreth zonës së ndërtimit të digës, duke
rezultuar në ndryshime të lokalizuara dhe ndërprerje të rrjedhave ekzistuese të ujit dhe mënyrave të kullimit
gjatë gjithë periudhës së ndërtimit. Edhe pse, do të merren në konsideratë kushtet aktuale të zonës së
digës, e cila tashmë është ndryshuar për shkak të punëve ndërtimore të mëparshme të kryera për këtë
hidrocentral.

Kjo mund të ketë efekte në habitatet e lumenjve dhe tek përdoruesit e ujit në afërsi të vendit të ndërtimit,
edhe pse këto ndikime mund të jenë shumë të lokalizuara dhe të marra brenda kontekstit të shqetësimit të
përgjithshëm të shkaktuar nga vetë aktivitetet e ndërtimit, nuk ka gjasa të jenë të mëdha. Përveç kësaj,
regjimi i rrjedhës përgjatë lumit mund të mbetet kryesisht e pandryshuar pasi sasia e ujit të propozuar për
tu lëshuar gjatë ndërtimit, nuk përbën ndonjë sasi të konsiderueshme për rrjedhën apo të krijojnë ndonjë
sasi të madhe ruajtje, që do të ndikonte në hidrografinë e përmbytjeve.

Faza e Funksionimit

Gjatë fazës së funksionimit, si ndikim kryesor mund të konsiderohet transformimi i një pjese të lumit nga
rrjedha e lirë në mbledhjen e ujit në një liqen. Ndryshimi i rrjedhës së ujit në një pjesë të lumit Vjosë nga
rrjedhë e lirë në liqen, do të ketë ndikim në habitatin natyror të zonës së projektit, florës dhe faunës, përfshirë
edhe ndikimin në peizazh dhe ndikimin vizual. Gjithashtu, nga mbushja me ujë e rezervuarit të liqenit do të
preken disa rrjedha uji (përrenj/lumenj) të zonës.

Ndikime të tjera mund të ndodhin gjatë periudhës së mbushjes së rezervuarit të liqenit. Pas ndërtimit, mund
të ketë presion të lartë për ta mbushur, sa më shpejt që të jetë e mundur, rezervuarin e HEC-it të Kalivaçit,
prandaj ka mundësi që një sasi e konsiderueshme e rrjedhës së lumit të futet në rezervuar derisa mbushja
të jetë e plotë dhe turbina të fillojë punë.

Gjatë funksionimit normal të digës, dhe veçanërisht kur hidrocentrali i propozuar mund të jetë më i
përshtatshme për momentin e pikut të gjenerimit, rregullimi i rrjedhave përmes turbinave mund të krijojë
ndryshimin e regjimit të rrjedhës (përfshij momentet e një rrjedhe të ulët, vërshimet e mëdha dhe të vogla
dhe ndryshueshmërinë e rrjedhës) së lumenjve përgjatë rrjedhës, të cilët mund të kenë një ndikim të
konsiderueshëm në habitatet ujore dhe lumore përgjatë rrjedhës, duke ndikuar në aspekte të tilla, si;
sedimentet e shtratit, peshqit dhe makro-jo vertebrorët, cilësinë e ujit dhe bimësinë bregore. Ndonëse
lëshimi i ujit për ujitje rregullohet sipas kritereve dhe kushteve të AK-së ndërmjet investitorit dhe Ministrisë
së Energjisë, funksionimi i HEC-it mund të shkaktojë probleme për sasinë e ujit për ujitje për shkak të

faktorëve që lidhen me grafikët e prodhimit të energjisë ose të prodhimeve bujqësore. Kanalet ujëmbledhëse
dhe kanalet pas Kalivaçit (Vjosë-Levan-Fier dhe skema të tjera të ujitjes, përfshij stacionet e pompave të
ujitjes), kanë nevojë për afërsisht 40 m3/sec (komentet e Ministrisë së Bujqësisë dhe Zhvillimit Rural).

7.6. Hidro-gjeologjia dhe cilësia e ujërave nëntokësorё
Faza e ndërtimit

Gjatë fazës së ndërtimit ekziston rreziku potencial që ndotësit të hyjnë në mjedisin ujor (në Ujërat
nëntokësorë dhe sipërfaqësorë) nga rrjedhja e ujërave sipërfaqësore dhe / apo në rast të ngjarjeve të
paplanifikuara. Vërshimi i lumenjve gjithashtu mund të përbëjë rrezik të lartë për aksidente gjatë fazës së
ndërtimit. Megjithatë, gjasat e këtyre ndikimeve të mundshme mund të parashikohen si të ulëta në rast se
marrim parasyh se gjatë gjithë kohës po ndiqen praktikat më të mira.

Një pjesë e konsiderueshme e puseve ekzistuese dhe / ose objekteve të komunitetit (p.sh. stacioni i
pompave në fshatin Kordhaj) brenda zonës së projektit, ka shumë të ngjarë që të ndikohen nga punimet e
ndërtimit. Në zonën e propozuar për digën, mund të rezultojë një tjetër ndikim potencial nga punimet e
ndërtimit, ndikim i cili mund të lindë nga aktivitetet e drenazhimit për ndërtimin e themelit të digës. Mund të
parashikohet që këto ndikime do të jenë të lokalizuara dhe nuk paraqesin ndonjë efekt të konsiderueshëm
për zonat e banuara përgjatë vendndodhjes së digës së propozuar. Nuk ka të ngjarë që të ketë ndonjë pus
ekzistues për furnizimin me ujë ose puse të tjera në afërsi të zonës së ndërtimit të digës, të cilat do të
ndikohen nga aktivitetet e sipërpërmendura të drenazhimit.

Faza e Funksionimit

Gjatë fazës së funksionimit, rezervuari do të mbulojë një sipërfaqe prej rreth 16 km2, përfshirë të gjitha puset
ekzistuese të furnizimit me ujë dhe puset brenda zonës së projektit. Rezervuari i HEC-it të propozuar të
Kalivaçit mund ta ngrejë nivelin e ujit në rrjedhën e sipërme të digës. Gjeologjia e zonës (veçanërisht zonat
e thyera dhe zonat e prekura nga erozioni) që rrethon digën mund të ndikojë në masën në të cilën ndodhin
ndryshimet në regjimin e ujërave nëntokësore përgjatë rrymës dhe në zonën e përmbytur nga diga.

Ndryshimi i ujërave nëntokësore të zonës së Projektit të propozuar dhe zonës përreth ka të ngjarë të kenë
ndikime sociale për shkak të përmbytjes së puseve të furnizimit me ujë të fshatrave të prekura (p.sh.puset
individuale) dhe në stacionin e furnizimit me ujë të qytetit Memaliaj, i cili ndodhet në fshatin Kordhaj.

7.7. Flora tokësore dhe ujore
Faza e ndërtimit

Duke marrë parasysh këtë tipologji dhe madhësi të projektit, pra, të ndërtimit të hidrocentralit, projekti do të
rezultojë në ndryshim të habitatit të florës. Ndërtimi i digës dhe i objekteve të lidhura me të do të përfshijnë
veprimtari të shumtë të pajisjeve, hapësirave të magazinimit të materialeve dhe hapësirave administrative
(p.sh. Kampeve të ndërtimit etj.), të cilat do të çojnë në heqjen dhe / apo pengimin e bimësisë në zonat e
prekura nga projekti. Kjo mund të ndikojë kryesisht në parcelat bujqësore, tokat e braktisura, habitatet
bregdetare dhe bimësinë kodrinore (përfshirë pyjet). Në përgjithësi, si rezultat i punimeve të ndërtimit,
pastrimi i zonës do të shkaktojë heqjen e bimësisë (florës dhe bimëve të egra) dhe fragmentim të
përhershëm të habitatit lokal brenda zonës së projektit.

Ndërtimi i rrugëve të reja të kalimit dhe rehabilitimi i rrugëve ekzistuese mund të rezultojë gjithashtu në
heqjen dhe / ose prekjen e bimësisë së zonave të tjera. Përveç kësaj, ndërtimi i Linjës së Tensionit të Lartë
në nënstacionin e Babicës, do të rezultojë në pastrimin e bimësisë, edhe pse ka të ngjarë që zonat e prekura
do të përfshijnë vetëm vendet e propozuara për vendosjen e kullave elektrike. Në këtë rast, spastrimi i
bimësisë do të kufizohet vetëm në zonat e punës për instalimin e kullave elektrike.

Ndikime të tjera që kanë lidhje me ndërtimin e HEC-it, mund të përfshijnë aksidentet / ngjarjet e
paplanifikuara. Në varësi të mënyrës së menaxhimit të mbetjeve, menaxhimit të derdhjeve dhe largimit të
përkohshëm të tokës, ndikimet mund të ndjehen në florë dhe faunë. Megjithatë, gjasat që të ndodhin ngjarje
aksidentale dhe të paplanifikuara konsiderohen shumë të ulëta nëse marrim parasysh se gjithmonë janë
ndjekur praktikat më të mira të menaxhimit.

Faza e Funksionimit

Përmbytja e tokës nga rezervuari i liqenit të Hidrocentralit të Kalivaçit do të rezultojë në humbjen e
drejtpërdrejtë të bimësisë, sidomos të vegjetacionit bregor, si dhe bimësisë së kodrave dhe zonave të
pyllëzuara. Sapo rezervuari të mbushet plotësisht, mund të krijohen ligatina dhe mbijë bimësi bregore
përgjatë bregut të tij (zonës së bregut).

Mund të parashikohet që nivele relativisht të qëndrueshme të ujit mund të rezultojnë me bimësi relativisht
homogjene ujore përgjatë bregut të rezervuarit. Në rast të luhatjeve të konsiderueshme të përditshme ose
javore të nivelit të ujit, mund të kemi një shumëllojshmëri më të larmishme të bimësisë bregore që shpërthen
sipas ndryshimeve periodike të nivelit të ujit. Prania e rezervuarit mund të ndryshojë tabelën e ujërave
nëntokësore në zonën direkt përreth rezervuarit (zonën e re bregore), e cila gjithashtu mund të ndikojë në
përbërjen dhe dendësinë e bimësisë në afërsi të rezervuarit. Madhësia dhe drejtimi i këtij efekti mund të
varet nga toka (cilësia e tokës) dhe topografia, pasi këta faktorë mund të ndikojnë në kapacitetin e zhvillimit
të llojeve të reja të bimëve dhe / ose habitateve në zonë.

Efektet të tjera të mundshme mund të ndodhin për shkak të reduktimit të rrjedhës së lumit poshtë përgjatë
rrjedhës.

Funksionimi i digës mund të zvogëlojë sasinë e ujit që thith bimësia bregore përgjatë rrjedhës së digës, gjë
që mund të ndryshojë përbërjen e bimësisë bregore. Rrjedha e lumit të Vjosës ofron lëndë ushqyese
thelbësore, sedimente, mbeturina të trasha dhe komponentë të tjerë kritikë për ekosistemin dhe habitatet
bregore. Gjithashtu, ligatinat bregore mund të thahen për shkak të mungesës së rrjedhës.

Rezervuarët e mëdhenj shpesh kalojnë në eutrofikim, gjë që mund të rrisë prodhuesit primarë (fitoplanktonin
dhe zooplanktonin) dhe nxisë rritjen e bimësisë ujore. Llojet e barërave të këqija ujore mund ti degradojnë
ekosistemet ujore duke u rritur dhe përhapur me shpejtësi, duke formuar qilime të dendura lundruese të
bimësisë që mbyt bimësinë vendase, duke kufizuar dritën në mjedisin nënujor dhe duke ulur nivelet e
oksigjenit në ujë.

7.8. Fauna tokësore dhe ujore
Faza e ndërtimit

Ndryshimi i habitateve të florës për shkak të punimeve të ndërtimit do të ndikojë gjithashtu në habitatet
përkatëse për speciet e faunës. Rritja e trafikut dhe njerëzve në zonë do të kontribuojë në shqetësimin e
specieve të faunës që lëvizin apo jetojnë zakonisht në zonë, si p.sh. llojet e shpendëve.

Punimet e ndërtimit në zonën e digës mund të shkaktojnë efekte në faunën ujore; megjithatë ndikimet që
kanë lidhje me to, mund të menaxhohen dhe zbuten përmes zbatimit të praktikave më të mira të punës.
Aktivitete të tjera që mund ti shtojnë ndikimet në faunë, përfshijnë shkarkimet e pluhurit gjatë procesit të
gërmimit, gjenerimi i zhurmës dhe dridhjeve dhe lëvizja e automjeteve. Këto aktivitete ndërtimi mund të
kenë ndikim tek kafshët  e ndjeshme  ndaj shqetësimeve dhe  mund  të  shkaktojnë  zhvendosjen e  tyre
të përkohshme nga habitatet aktuale. Gjithashtu, ndërtimi i rrugëve të reja për të mundësuar kalimin për
në zonat e ndërtimit mund të shkaktojë fragmentimin e habitateve tokësore, duke shkaktuar gjithashtu
shqetësimin dhe zhvendosjen e kafshëve të egra.

Faza e Funksionimit

Mbushja e rezervuarit me ujë mund të rezultojë në zhvendosjen ose mbytjen e faunës tokësore nga
përmbytja e pyje përreth dhe habitateve të hapura pyjore. Vdekshmëria për shkak të mbytjes ka gjasa të
jetë më e përhapur tek kafshët tokësore dhe tek kafshët e vogla me lëvizshmëri të kufizuar. Nëse përmbytja
ndodh gjatë sezonit të thatë kur zvarranikët janë në gjumë “letargjik, këto specie mund të përballen me
mbytje masive.

Përmbytja e rezervuarit të Hidrocentralit të Kalivaçit mund të shkaktojë një ndryshim të kushteve të
habitateve, gjë që mund të shtojë begatinë e zooplanktonit dhe të ketë një ndikim të mëvonshëm në faunën
ujore dhe tokësore.

Numri dhe diversiteti i specieve ujore të lumenjve (peshqit e lumenjve dhe makro-jo vertebrorët) mund të
ulet dhe anasjelltas, bollëku dhe shumëllojshmëria e llojeve lakustrine (fitoplanktonit, zooplanktonit, peshqve
lakustrine dhe makro - jovertebrorëve) mund të rritet. Prania e rezervuarit mund të shkaktojë një zhvendosje
të llojeve të kafshëve të egra tokësore nga ripariane (bregore) në lakustrine. Për shembull, rezervuari mund
të zvogëlojë habitatet e specieve të egra që kërkojnë ujë të rrjedhshëm (disa zogjve insekt ngrënës dhe
lakuriqëve të natës) por rrisin habitatin e ushqimit për kafshë të egra që preferojnë ujërat e ndenjura apo
ato që lëvizin ngadalë, si zogjtë e ujit. Gjithashtu, rezervuari mund të rrisë perimetrin e bregut ekzistues të
lumit dhe mund të rrisë habitatin bregor të kafshëve të egra.

Përmbytja mund të mbulojë trungjet e pemëve dhe bimët e tjera, të cilat mund të rrisin ndjeshëm habitatin
e disponueshëm për makro-jovertebrorët, molusqet, kërmijtë dhe midhjet dhe të gjenerojnë lëndë ushqyese
për zinxhirin ushqimor të peshqve.

Prania e digës potencialisht mund të zvogëlojë përmbytjet në rrjedhën e poshtme, duke reduktuar ligatinat
bregore dhe faunën ujore dhe tokësore që shumohet, kultivohet dhe / ose shtohet në këto habitate. Mënyrat
e lëvizjes së peshqve dhe specieve të tjera ujore mund të bllokohen nga diga, gjë që mund të çojë në një
ulje të mundshme të specieve të peshkut. Në këtë rast, projekti duhet të sigurojë patjetër një rrugë kalimi të
sigurt të peshqve që do ti lejonte speciet e peshqve të kalonin përmes pjesës së poshtme të lumit pa u
prekur apo bllokuar nga diga.

7.9. Ndikimet e mundshme Social Ekonomike
Kjo pjesë përshkruan ndikimet e mundshme në mjedisin social-ekonomik si rezultat i ndërtimit dhe
funksionimit të Projektit. Ndikimet sociale shpesh janë më pak të prekshme dhe ka më shumë mundësi që
të shoqërohen me rreziqe. Vlerësimi i ndikimit social-ekonomik peshon kostot social-ekonomike kundrejt
përfitimit social-ekonomik. Analiza përfshin pasojat për të gjithë komunitetin dhe të gjitha llojet e ndikimeve,
aty ku është e mundur,

Ndikimet e mundshme social-ekonomike paraqiten si për fazën e ndërtimit dhe fazën e funksionimit të
projektit të propozuar HEC Kalivaç.

7.10. Ndikimi në Peizazh dhe Ndikimi Vizual
Faza e ndërtimit

Zona e projektit ndodhet në një zonë shumë të dukshme, pranë rrugës kombëtare Levan-Tepelenë dhe
fshatrave përreth, përfshirë edhe qytetin e Memaliajt. Gjatë ndërtimit të digës së hidrocentraleve apo
objekteve të tjera të lidhura me të, do të ketë një ndikim të dukshëm vizual. Punimet e ndërtimit do të
përfshijnë gërmimet, strukturat tokësore, guroret, grumbujt e dheut, sallat e punës, etj., të cilat do të jenë të
dukshme për banorët vendas të kësaj zone dhe për kalimtarët / vizitorët përgjatë rrugës kombëtare Levan-
Tepelenë.

Faza e Funksionimit

Si pasojë e projektit hidro-energjitik, krijimi i rezervuarit është i natyrshëm. Faza e funksionimit do të ketë
një rezervuar prej rreth 16 km2. Ndikimi vizual i rezervuarit ka konotacione pozitive ose negative, në varësi
të qëndrimit subjektiv të vëzhguesit. Mendohet që shumica e njerëzve do ta konsiderojnë rezervuarin e ri si
një element pozitiv në peizazh pasi do të ofrojë mundësi për aktivitete të reja ekonomike dhe rekreative.

Përveç kësaj, ndikim në peizazh do të ketë dhe linja e transmetimit, e cila do të shfaqet si karakteristikë e
re në peizazhin ekzistues.

7.11. Përdorimi i tokës dhe mjetet e jetesës
Faza e ndërtimit

Meqë aktivitetet e ndërtimit do të kryhen në një zonë ekzistuese, ndikimet në përdorimin e tokës
parashikohen të jenë më pak të konsiderueshme në disa pjesë të zonës së projektit. Edhe pse nuk ka shumë

gjasa, ekziston një mundësi e vogël që toka të humbasë për shkak të ndërtimit dhe pranisë së elementëve
të përkohshëm të projektit, siç janë instalimet e përkohshme mbi tokë, guroret dhe linjat e transmetimit.

Vendndodhja dhe sipërfaqja e saktë e kampit të ndërtimit dhe infrastrukturës përkatëse është përcaktuar
në një plan paraprak të Organizimit të Punës nga Investitori. Kryesisht këto objekte shkaktojnë zaptim të
përkohshëm të tokës gjatë kryerjes së veprimtarive ndërtimore.

Nuk është përcaktuar ende ku do të jenë të vendosura guroret dhe gropat e materialeve të ndërtimit të
digës.

Për sa i përket linjës së transmetimit, në studimin e fizibilitetit diskutohen disa mundësi. Gjurma e saktë
ende duhet të projektohet në detaje; megjithatë koncesionari sugjeroi që rruga që lidh HEC-in me
nënstacionin e Babicës në Vlorë duhet të jetë e vetmja që duhet marrë parasysh. Gjatë ndërtimit të linjës
së transmetimit, toka e përkohshme do të përdoret si brez pune; bimësia do të pastrohet vetëm brenda
gjurmës së linjës së transmetimit. Ndikimet do të jenë të përkohshme në kulturat vjetore, të cilat mund të
rriten sapo toka të rikthehet në gjendjen e mëparshme.

Faza e Funksionimit

Marrja e përhershme e tokës për objektet e projektit do të ndryshojë përdorimin e saj, veçanërisht të tokës
bujqësore që përdoret për prodhimin e kulturave të përhershme (p.sh. ullinj, pemishte, vreshta). Ndikimi
kryesor gjatë fazës së operimit është humbja e tokës dhe aseteve për shkak të përmbytjes nga rezervuari.

Humbja e tokës, shtëpive, bimëve për shkak të përmbytjes janë efekte të drejtpërdrejta dhe afatgjata të
projektit.

Nga vlerësimi paraprak, sapo të përfundojë ndërtimi i digës dhe rezervuari të fillojë të mbushet, do të preket
gjithë toka që përfshihet në gjurmën e përmbytjes.

Janë afërsisht 16 km2 që do të përmbyten në lartësinë 113 mbi nivelin e detit.

Ndikimet për shkak të përmbytjes mund të përfshijnë mbulimin e plotë të çdo ngastre toke të mundshme
brenda gjurmës. Po ti referohemi identifikimit paraprak, brenda gjurmës së përmbytjes ka shtëpi dhe objekte
apo shërbime të tjera infrastrukturore. Gjithashtu, përmbytja do të mbulojë tokat që përdoren për përdorim
të përbashkët të burimeve natyrore, siç janë pyjet dhe kullotat.

7.12. Infrastruktura dhe Shërbimet
Faza e ndërtimit

Gjatë fazës së ndërtimit, sistemet e furnizimit me ujë mund të ndikohen nga rritja e trafikut mbi sistemet e
tubacioneve, kur ato janë afër ose nën rrugë. Mund të ketë ndikime të mundshme në rrugë, të cilat mund të
dëmtohen për shkak të rritjes së trafikut dhe kjo mund të përkeqësojë rrezikun e rrëshqitjes së dheut. Prania
e punëtorëve në terren gjatë punimeve të ndërtimit mund të përbejë presion për pajisjet apo shërbimet
aktualisht në gjendje jo të mirë (të ujit, të energjisë elektrike, rrugët dhe qendrat shëndetësore).

Masat për akomodimin e punonjësve që do të ofrohet në terren nuk dihen ende; megjithatë, mund të
supozohet se çdo kërkesë infrastrukturore për këtë akomodim do të zhvillohet nga Projekti dhe nuk do të
ndikojë në objektet ekzistuese të komunitetit.

Ndikimi kryesor në infrastrukturën rrugore do të jetë në rrugën kombëtare Levan-Tepelenë e cila do të
përmbytet dhe dëmtohet në rreth 2.8 km gjatësi, në pjesën e rrugës pranë fshatrave Iliras dhe Qesarat.
Segmente të tjera të rrugë që do të përmbyten janë ato që lidhin fshatrat me njëri-tjetrin (si rrugë të shtruara
dhe të pashtruara) si dhe rrugët e pashtruara të kalimtarëve që lidhin lagjet (Zotaj dhe Shehaj) me njëra-
tjetrën dhe me rrugën kombëtare. Gjithashtu, në fshatin Qesarat, objekte të tjera mund të ndikohen nga
krijimi i rezervuarit, si: shkolla, qendra shëndetësore dhe shërbime të tjera infrastrukturore, të cilat do të
identifikohen në fazat e mëtejshme.

Faza e Funksionimit

Ndikimi kryesor gjatë fazës së funksionimit është nga krijimi i rezervuarit. Stacionet e pompave mund të
përmbyten dhe duhet të zëvendësohen me ndonjë burim tjetër. Ndryshimi i nivelit të ujit të lumenjve përgjatë
rrjedhës, pritet të ketë ndikime negative, siç është: mungesa e ujit për të mbjellat apo për kafshët. Gjithashtu,
humbja e mundshme e rrugëve, urave, rrugëve, pikave të kalimit mund të ketë ndikime të mëdha.

Projekti do të shfrytëzojë rrugët publike për transportin e lidhur me Projektin dhe frekuenca e lëvizjes së
automjeteve do të jetë dukshëm më e ulët se ajo gjatë fazës së ndërtimit.

7.13. Trafiku dhe Transporti
Faza e ndërtimit

Gjatë fazës së ndërtimit, intensiteti i trafikut do të rritet për shkak të transportit të pajisjeve dhe makinerive
të rënda, të cilat mund të kenë ndikim në komunitetet lokale që aktualisht përdorin dhe jetojnë përgjatë
rrugëve ku do të kalojnë automjetet e projektit, përfshirë rrugët dytësore.

Ndërtimi i digës do të kërkojë sasi të mëdha materialesh ndërtimi dhe furnizime të tjera, disa prej të cilave
mund të dërgohen në kantier me kamionë të cilët ka të ngjarë të kalojnë pranë shtëpive të banorëve (edhe
pse rrugët e sakta të kalimit për në kantier, ende nuk janë përcaktuar). Gjithashtu, transportimi i mbetjeve
(si psh., dherave naryralë të gërmuar) nga zona e Projektit mund të ndikojë në transportin lokal.

Rruga për në kantier është e paasfaltuar dhe trafiku përmes këtyre zonave mund të shkaktojë ndërprerjen
e aktiviteteve të përditshme dhe rritje të pluhurit dhe zhurmës nga trafiku i makinave. Rrugët rurale janë më
të ndjeshme ndaj intensitetit të trafikut për shkak të gjerësisë (së vogël) së rrugës kështu që mund të ketë
probleme në aksesin në transportin lokal. Gjithashtu, për shkak të natyrës rurale të komuniteteve të prekura,
ata mund të jenë përballur me pak trafik deri tani, gjë që e rrit ndjeshmërinë e tyre ndaj shqetësimeve.

Siguria në rrugë mund të jetë gjithashtu një çështje e rëndësishme për banorët që nuk janë mësuar me kaq
shumë trafik.

Faza e Funksionimit

Gjatë fazës së operimit, ndryshe nga faza e ndërtimit, intensiteti i trafikut do të jetë shumë më i ulët.
Punonjësit e përhershëm do të jenë përdoruesit më të zakonshëm të rrugëve lokale, por vetëm në orët të
caktuara të ditës, p.sh., në oraret e ndërrimit të turneve.

7.14. Trashëgimia kulturore
Faza e ndërtimit

Aktivitetet e ndërtimore që i shkaktojnë shqetësime tokës, përfshij zaptimin e përhershëm dhe të
përkohshëm mund të shkaktojnë ndikime të rëndësishme në trashëgiminë kulturore dhe gjetjet arkeologjike,
nëse ka. Ka mundësi që burimet kulturore dhe / ose trashëgimia kulturore të humbasin si rezultat i Projektit
të propozuar. Në këto kushte, një studim i detajuar mbi trashëgiminë kulturore do të identifikojë çdo burim
të rëndësishëm të trashëgimisë kulturore.

Faza e Operimit

Studimi mbi trashëgiminë arkeologjike dhe kulturore do të përcaktojë nëse do të ketë ndikim të përhershëm
nga ndërtimi i digës dhe rezervuarit.

7.15. Shëndeti dhe Siguria e Komunitetit
Faza e ndërtimit

Siguria e komuniteteve mund të ndikohet nga punimet e ndërtimit për shkak të rritjes së ngarkesës së trafikut
në rrugët lokale, përfshij edhe rrugët dytësore. Kam mundësi të ndikohet komuniteti përgjatë rrugëve të
transportit ose ata që aktualisht përdorin dhe jetojnë përgjatë rrugëve, përfshij edhe ato sekondare ku do të
kalojnë automjetet e projektit. Një rritje e ndjeshme e nivelit të trafikut, e kombinuar me një numër faktorësh,

përfshijë kushtet e këqija të rrugëve aktuale dhe mosnjohjen si duhet të sigurisë rrugore nga komunitetet që
aktualisht përdorin dhe jetojnë përgjatë rrugës, ka gjasa të rrisë numrin e aksidenteve.

Edhe pse mund të kuptohet se çdo kërkesë për zhvillim infrastrukture për akomodimin e fuqisë punëtore do
të zhvillohet nga Projekti dhe nuk do të ketë ndikim në objektet ekzistuese të komunitetit, ekziston rreziku
që fuqia punëtore e punësuar gjatë periudhës së ndërtimit të Projektit, të ndikojë në statusin shëndetësor
të komuniteteve. Origjina dhe gjendja shëndetësore e fuqisë punëtore (disa prej të cilëve mund të
rekrutohen jashtë zonës) dhe normat e tyre kulturore, mund të ndikojnë në natyrën dhe shkallën e këtyre
rreziqeve. Gjithashtu, vendosja e fuqisë punëtore në kampe pranë bashkësive lokale mund të shkaktojë
përçarje dhe bezdisje.

Faza e Funksionimit

Gjatë fazës së funksionimit, mund të ketë risk për sigurinë e komuniteteve si rezultat i aktiviteteve të
funksionimit të projektit, veçanërisht atyre që lidhen me trafikun. Kjo do të thotë, komunitetet përgjatë
rrugëve të transportit që aktualisht jetojnë përgjatë këtyre rrugëve ku do të kalojnë automjetet e projektit.

Në disa aspekte, projektet e digave mund të përmirësojnë mirëqenien e popullsisë rreth zonës së
rezervuarit. Disa nga ndikimet pozitive të projektit, mund të jenë: infrastrukturë e përmirësuar ose
infrastrukturë e re, rritje e peshkimit në rezervuar, gjë që mund të jetë burim aktivitetesh të reja ekonomike
dhe ri-krijuese/rekreative.

Megjithatë, ka mundësi që përmbytja e rrjedhës së sipërme të digës mund të çojë në përmbytje të puseve
dhe gropave septike, duke çuar në ndotjen e burimeve të ujit të pijshëm me mbetje njerëzore. Gjithashtu,
krijimi i rezervuarit mund të rrisë numrin e insekteve, veçanërisht të mushkonjave dhe mizave të cilat
gjithashtu, mund të kenë efekte të dëmshme për popullsitë që po përshtatet me mjedisin e ri. Kjo do të ketë
efekte të mëdha të drejtpërdrejta dhe indirekte, përfshij profilin shëndetësor, të kanalizimeve dhe higjienës
në zonat që rrethojnë rezervuarin.

7.16. Punësimi dhe ekonomia lokale
Faza e ndërtimit

Projekti i propozuar është planifikuar të ketë një fazë ndërtimi prej 24 deri në 36 muaj. Projekti pritet të ketë
nevojë për një fuqi të konsiderueshme të drejtpërdrejtë punëtore që do të rekrutohet kryesisht nëpërmjet
kontraktorëve dhe do të përfshijë role të kualifikuara dhe të pakualifikuara, shumica e të cilave do të jenë të
përkohshme.

Faza e ndërtimit pritet të ketë përfitime ekonomike për ekonomitë familjare dhe lokale, si rezultat i krijimit të
vendeve të punës të drejtpërdrejta / të tërthorta dhe krijimit të vendeve të punës, rritjes së të ardhurave të
familjeve nëpërmjet pagave dhe shpenzimeve të bëra nga Projekti. Zhvillimi i aftësive nëpërmjet trajnimeve
në punë dhe përvojës së krijuar nga puna e kryer është një tjetër ndikim pozitiv. Gjithashtu, mund të ketë
një rritje të përfitimeve për komunitetin dhe ekonominë lokale, si rezultat i prokurimit lokal të materialeve për
ndërtim dhe shërbime të tjera për furnizimin e projektit.

Të gjitha punët kryesore që kërkojnë pak kualifikim ose nuk kërkojnë fare, duhet të kryhen nga banorët
lokalë.

Shkalla e lartë e papunësisë mes të rinjve gjysmë të kualifikuar do të thotë se shumica e fuqisë punëtore
pak të kualifikuar që kërkohet për fazën e ndërtimit do të gjendet brenda zonës. Prandaj ka të ngjarë që
shumica e përfitimeve të Projektit do të mbeten brenda në rajonit.

Përveç punësimit direkt dhe atij indirekt, rritja e aktivitetit ekonomik të furnizuesve të Projektit dhe rritja e
shpenzimeve të Projektit, detyrimisht do të rezultojë në rritje të punësimit dhe në gjenerimin e të ardhurave.

Nga ana tjetër futja e fluksit të përkohshëm të punëtorëve të jashtëm shoqërohet me një rritje të dobësisë
dhe ndjeshmërisë së komuniteteve lokale në patologji të ndryshme shoqërore, si; rritje të krimit, alkoolizmit,
rritje të rrezikut të përhapjes së sëmundjeve ngjitëse, rritje të sasisë së trafikut dhe rritje të rrezikut për
aksidente, etj.

Kohëzgjatja e ndikimeve do të jetë kryesisht e kufizuar në fazën e ndërtimit, prandaj do të jetë afatshkurtër

Faza e Funksionimit

Faza e Funksionimit të Projektit pritet të fillojë në vitin 2023 dhe të vazhdojë deri në vitin 2053. Numri i
punonjësve të përhershëm të nevojshëm për këtë fazë nuk dihet ende. Aty ku ka njerëz të aftë, kompania
dhe kontraktorët e saj do ti rekrutojnë njerëzit për këto pozicione nga zona përreth Projektit. Gjatë kësaj
faze, pozicionet e tjera do të kërkojnë aftësi teknike mbikëqyrëse dhe menaxheriale,të cilat kanë më pak
gjasa të gjenden në nivel lokal dhe prandaj do të merren nga jashtë HEC-i do krijojë rezervuarin si një pasojë
e pashmangshme. Përtej konotacioneve të ndryshme, projektet e mëparshme tregojnë se krijimi i rezervuarit
është burim i mundshëm për aktivitete të reja ekonomike dhe ri- krijuese. Krijimi i një mikroklime, peizazhi
dhe ndikimi vizual mund të jenë tërheqëse për zhvillimin e turizmit.

Për më tepër, përparësia e zonës është se qytetet më të afërta, Tepelena dhe Gjirokastra janë të
mirënjohura për zonat arkeologjike dhe janë mjaft të populluara me turistë. Përdorimi i këtij fakti dhe fakti
që rruga kombëtare kalon përgjatë rezervuarit mund të bëjë që zona të përfshihet në agjendën e turistëve.

8. Ndikimet kumulative
Ndikimet kumulative janë ato ndikime që rezultojnë nga efektet e njëpasnjëshme, në rritje dhe / apo të
kombinuara të një veprimi, projekti ose aktiviteti (të referuara në mënyrë të përbashkët në këtë dokument si
"zhvillime") kur u shtohen atyre ekzistuese, të planifikuara dhe / apo të parashikuara për të ardhmen. Për
arsye praktike, identifikimi dhe menaxhimi i ndikimeve kumulative kufizohet në ato efekte që përgjithësisht
njihen si të rëndësishme bazuar në shqetësime shkencore dhe / apo në shqetësimet e komuniteteve të
ndikuara.

Ndikimet kumulative janë përkufizuar në mënyrë specifike si ndikime që:

• Shkaktohen nga akumulimi i veprimeve të kaluara, të tanishme dhe të ardhshme;
• Efekti i përgjithshëm, përfshirë efektet direkte dhe indirekte, a shkaktohet mbi një burim,

ekosistem dhe komunitet njerëzor për të gjitha veprimet, pavarësisht se kush i ka ndërmarrë ato;
• Rezulton nga akumulimi  i efekteve të  ngjashme ose ndërveprimi  sinergjik i  efekteve të

ndryshme, si atyre pozitive dhe negative; dhe,
• Duhet të analizohet kapaciteti i burimeve specifike, ekosistemeve dhe komuniteteve njerëzore për

t'i përshtatur këto ndikime kumulative.

Për të kuptuar projektin ose kontributin e përgjithshëm të aktiviteteve në ndikimet në Hidrocentralin e
Kalivaçit dhe në një rajon më të gjerë në zonën e propozuar për zhvillim, kërkohet që të bëhet një Vlerësim
i Ndikimit Kumulativ (VNK) brenda fushës së Raportit të plotë të VNMS-së. Në këtë aspekt, objektivat e
vlerësimit në fazat e mëtejshme të VNMS-së do të jenë:

• Njohja dhe identifikimi se si projekti mund të kontribuojë në impaktet kumulative mbi elementët
mjedisorë dhe socialë me vlerë mbi të cilët zhvillimet e tjera ekzistuese ose të ardhshme mund të
kenë gjithashtu efekte të dëmshme; dhe,

• Zhvillimi i masave për të siguruar që këto ndikime të shmangen dhe/ apo minimizohen/zvogëlohen
sa më shumë të jetë e mundur.

8.1. Ndikimet pozitive
Ndertimi i hidrocentralit Kalivac, pervec qellimit përveç qëllimit kryesor të prodhimit të energjisë elektrike, do
të ndikojë pozitivisht dhe në realizimin e shumë qëllimeve, si;

• Përmirësimin e kushteve social-ekonomike të komunitetit të zonës, nëpërmjet mundësive të reja
për punësim;

• Ndërtimit te objekteve të prodhimit të energjisë elektrike me impakt negativ minimal ne mjedis;
• Ndërtimit të rrugëve në funksion të objekteve, të cilat mund të zhfrytëzohen nga banorët e zonës;
• Përfitimet kombetare, nëpërmjet të ardhurave nga taksat, nga punësimi, dhe, rritja e prodhimit të

energjisë në vend.

8.2. Masat e nevojshme për zbutjen e ndikimit
Për marrjen e masave te nevojshme për zbutjen e ndikimeve sociale dhe mjedisore, duhen detajuar ne
planet e:

 Plani i Detajuar i Menaxhimit të Mjedisit
 Plani i Menaxhimit Social Mjedisor gjatë Ndërtimit
 Plani i kompensimit dhe shpronësimit

Masat kryesore të propozuara në Planin e Menaxhimit të Mjedisit duhet të adresojnë zgjidhjet më optimale
për minimizimin e ndikimeve të identifikuara negative në mjedis. Këto masa duhet të synojnë:

• rehabilitimin e sipërfaqeve që do të përdoren dhe ndikohen nga veprimtaria ndërtimore,
• sistemimin e masës inerte që do të dalë gjatë operacioneve të ndërtimit. Në bashkëpunim me

autoritetet vendore të bashkisë do të përcaktohet vendi ku do të depozitohen këto masa
shkëmbore, ndërkohë që një pjesë e tyre mund të përdoret edhe për ndërtimin e veprave të
hidrocentralit ose për sistemime në zonën e projektit.

Zbatimi me korrektësi i këtyre masave do të bëhet i mundur nga përdorimi i teknikave të mëposhtme:

• piketimi i saktë i sipërfaqes ku do të ndërtohet dhe kufizimi i veprimtarisë vetëm brenda saj,
• kontrolli i pluhurave nëpërmjet lagies së zonës së punës dhe mbulimit të makinerive gjatë

transportit,
• kontrolli i dherave të gjeneruara dhe sistemimi i tyre nëpërmjet kompaktësimit,
• hapja e kanaleve të nevojshëm për drejtimin e ujërave të shiut me qëllim zvogëlimin e erozionit,
• kontrolli teknik i mjeteve të punës për të parandaluar rrjedhjet e karburantit.

9. Plani i Monitorimit dhe Menaxhimit të Mjedisit
Projekti ka nevojë për monitorim rigoroz nga organet kompetente mbikëqyerëse në kuadrin e mbatjjes nën
kontroll të parametrave mjedisore si dhe veprave të veçanta inxhinierike si vepra e marrjes së ujit, linjat e
tubacionit në presion, etj. Pas ndërtimit të hec-it duhet të mbahet në mbikëqyerje rehabilitimi i zonave të
prekura nga punimet. Monitorimi i ndikimit në mjedis duhet të kryhet nga inspektorë të specializuar për
mbrojtjen e mjedisit, të kontrollit të ujërave, shërbimit pyjor, pushtetit vendor, MM-ja, Akm dhe Arm.

9.1. Plani i Monitorimit të Ndikimit në Mjedis
Plani i monitorimit do përmbajë:

Monitorimin e parametrave gjeometrik të shkalëve të zhfrytëzimit të objektit si pjerrësia, lartësia, këndi i
skarpatës, pjerrësia e trasesë si dhe parametrave gjeometrike të parashikuar në projekt.

Monitorimi i parametrave fizik dhe dinamik të shpërndarjes së pluhurit dhe marrja e masave përkatëse të
parashikuara në projekt për parandalimin e tij.

Monitorimi i sipërfaqeve të mbjella të pemëve dhe bimëve të kultivuara, si dhe ecurisë normale të mbirjes
dhe zhvillimit të tyre.

Shoqëria investitore gjithashtu do të ketë lidhje të vazhdueshme me ARM pranë së cilës do të informojë
periodikisht dhe për monitorimin e parametrave mjedisore.


